
KRG-ᑯᑦ ᑐᓂᔨᒍᓐᓇᓯᒪᕗᑦ ᐃᓄᓕᒫᓅᓕᖓᔪᓂᒃ ᐱᑦᔪᔨᒍᑎᓂᒃ ᐊᒻᒪᓗ ᐱᓂᐊᕐᓂᖃᕈᑎᓂᒃ 
ᓄᓇᕕᒻᒥᐅᓄᑦ ᐱᖕᖑᑎᑕᐅᓚᐅᕐᓯᒪᒐᒥᒃ ᑌᒪᖕᖓᑦ ᐱᖁᔭᒧᑦ ᐱᑦᔪᑎᓕᒻᒧᑦ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᓂᒃ ᐊᒻᒪᓗ ᐅᑭᐅᕐᑕᑐᒥ ᓄᓇᓕᓐᓂᒃ ᐊᐅᒡᒍᔅᑎ 2, 1978-ᒥ.

ᐃᓄᒃᔪᐊᒥ ᓄᑖᖅ ᑎᒻᒥᔫᓐᓂᐊᕕᒃ ᐊᒻᒪᓗ 
ᐊᐅᓚᐅᓯᐅᕐᕕᒃ
ᔫᓂ 19-ᒥ, ᑯᐯᒃᑯᑦ, KRG-ᑯᑦ ᐊᒻᒪᓗ ᑲᕙᒫᐱᒻᒥ ᓂᕈᐊᕐᑕᐅᓯᒪᔪᑦ ᐊᖓᔪᕐᖄᑦ ᐃᓚᐅᓚᐅᔪᔪᑦ ᐊᒥᓱᐊᓗᓐᓄᑦ 
ᐃᓄᒃᔪᐊᒥ ᓄᓇᓯᒪᔪᓄᑦ ᐅᒃᑯᐃᓯᓂᖃᕐᑎᓗᒋᑦ ᓄᑖᒥᒃ ᑎᒻᒥᔫᕐᓂᐊᕕᒻᒥᒃ ᐊᓯᖏᓐᓂᓗ ᐱᐅᓯᒋᐊᕐᓯᒪᓕᕐᑐᓂᒃ 
ᒥᕝᕕᐅᑉ ᐱᐅᒡᒍᑎᖏᓐᓂᒃ. ᓄᑕᐅᓯᓕᑎᕆᓂᕐᒥᒃ ᐱᓇᓱᓐᓃᑦ ᑕᒡᒐᓂ ᓄᓇᓕᒻᒥ ᐱᒋᐊᓚᐅᔪᔪᑦ 2015-ᒥ 
ᐱᐅᓯᒋᐊᕈᑕᐅᑦᓱᑎᒃ ᐱᐅᒡᒍᑎᓄᑦ ᐊᒻᒪᓗ ᐊᑦᑕᓀᓐᓂᒧᑦ ᐃᑭᒪᔪᓄᑦ, ᖃᖓᑦᑕᔫᓕᓐᓄᓗ ᐊᒻᒪᓗ ᒥᕝᕕᒥ 
ᐱᓇᓱᑦᑎᓄᑦ. ᐱᓇᓱᑦᑕᐅᓂᖓ, ᑲᑎᑦᓱᒋᑦ $25.2 ᒥᓕᐊᓂᒃ ᐊᑭᖃᕐᓱᓂ, ᐊᑭᓕᕐᑕᐅᓚᐅᔪᔪᖅ ᓇᑉᐸᑎᕐᓯᒪᔪᓂᒃ 
ᓄᑖᖕᖑᐃᓂᕐᒥᒃ ᐱᓂᐊᕐᓂᐅᑉ ᐊᑖᒍᑦ ᓴᓇᔭᐅᓯᒪᔪᒧᑦ ᑯᐯᒃᑯᑦ ᑲᕙᒪᖓᓄᑦ KRG-ᑯᑦ ᐃᓚᐅᑎᓪᓗᒋᑦ.

KRG-ᑯᓂ ᐊᒻᒪᓗ ᑲᕙᒫᐱᒻᒥ ᑲᑎᒪᔨ ᓵᔪᐃᓕ ᐅᐃᑖᓗᒃᑐᖅ ᑭᐱᓯᔪᖅ ᐅᒃᑯᐃᓯᒍᑎᒥᒃ ᓄᑖᒥᒃ ᐃᓄᒃᔪᐊᑉ ᑎᒻᒥᔪᕐᓂᐊᕕᖓᓂᒃ. 
ᐁᓯᒪᒻᒥᔪᑦ ᐱᑐᕝᕕᒃ ᓄᓇᒥᒃ ᑎᒍᒥᐊᕐᑎᑯᑦ ᐊᖓᔪᕐᖄᖓᑦ ᐃᐊᕆᒃ ᐊᑕᒍᑦᑖᓗᒃ (ᓴᐅᒥᐊᓂ), KRG-ᑯᑦ ᐃᑦᓯᕙᐅᑕᖓᑦ 
ᔨᐊᓂᕙ ᒪᓂᒃ, ᐊᒻᒪᓗ ᓄᓇᓕᒻᒥ ᐃᓄᒻᒪᕆᒃ ᓘᑕᓯ ᐃᖃᓗᒃ (ᑕᓕᕐᐱᐊᓂ). 

ᓯᕿᓂᖅ ᐅᐱᕐᖔᑯᑦ ᐃᓕᓐᓂᐊᓂᖅ
ᑲᑎᑦᓱᒋᑦ 33 ᐃᓅᓱᑦᑐᐃᑦ ᐱᓯᒪᔪᑦ ᓄᓇᓕᓐᓂᒃ ᐱᖓᓲᔪᕐᑐᓂᒃ 
ᓇᓂᓕᒫᖅ ᓄᓇᖁᑎᒥ ᐊᒻᒪᓗ ᖁᓕᐅᖕᖏᒐᕐᑐᑦ ᓄᓇᓕᓕᒫᓂ 
ᐃᓕᓐᓂᐊᑎᑦᓯᔨᐊᐲᑦ ᐃᓚᐅᓚᐅᔪᔪᑦ ᖁᓕᐅᖕᖏᒐᕐᑐᕕᒍᑎᒥ ᓯᕿᓂᒃᑯᑦ 
ᐅᐱᕐᖔᒥ ᐃᓕᓐᓂᐊᑎᑦᓯᓂᖓᓂ ᐋᕐᕿᓱᕐᑕᐅᓯᒪᑎᓪᓗᒍ KRG-ᑯᑦ 
ᓱᖃᑦᓯᐅᑎᓂᒃ ᐱᑦᔪᔨᕕᖓᓄᑦ. ᐃᓕᓐᓂᐊᑎᑕᐅᓂᖓᑦ ᐊᑑᑎᓚᐅᔪᔪᖅ 
ᔫᓂ 20-ᒥᒃ 28-ᒧᑦ ᑰᔾᔪᐊᒥ.

ᓄᓇᓕᓐᓂ ᒥᕝᕕᓂᒃ ᐱᐅᓯᒋᐊᕆᓂᕐᒥᒃ ᐱᓇᓱᐊᕈᑏᑦ
ᐅᐱᕐᖔᒥ ᑕᒡᒐᓂ, ᑲᔪᓯᒋᐊᓪᓚᑐᑦ ᐱᐅᓯᓕᑎᕆᓂᕐᒥᒃ ᐱᓇᓱᐊᕈᑏᑦ ᓄᓇᓖᑦ ᒥᕝᕕᖏᓐᓂᒃ ᐸᕐᓇᑕᐅᓯᒪᕗᑦ ᑲᑐᑦᔭᐅᓱᑎᒃ ᑯᐯᒃᑯᑦ ᑲᕙᒪᖓᓄᑦ ᐊᒻᒪᓗ KRG-ᑯᑦ 
ᐃᖏᕐᕋᒍᑎᓕᕆᓂᕐᒥᒃ ᐱᑦᔪᔨᕕᖓᓄᑦ. ᑕᓯᐅᔭᒥ, ᒥᕝᕕᐅᑉ ᓴᓇᒻᒪᖓ ᐋᕐᕿᒋᐊᕐᑕᐅᓚᖓᔪᖅ ᐊᒻᒪᓗ ᒥᕝᕕᒧᑦ ᐊᕐᖁᑎᐅᑉ ᐃᓚᖓ ᓴᓇᔭᐅᒋᐊᓪᓚᓚᖓᑦᓱᓂ. ᐊᑯᓕᕕᒻᒥ, 
ᓴᓇᒋᐊᑦᓯᐊᓚᖓᒻᒥᔪᑦ ᒥᕝᕕᐅᑉ ᐃᑯᒪᖏᓐᓂᒃ ᐊᓯᖏᓐᓂᓗ ᐃᑯᒪᐅᑎᖏᑦᑕ ᐱᐅᒡᒍᑎᖏᓐᓂᒃ, ᐊᒻᒪᓗ ᒥᕝᕕᒧᑦ ᐊᕐᖁᑎᒥᒃ. 

ᐱᐅᓯᒋᐊᕈᑎᓂᒃ ᐱᓇᓱᐊᕈᑏᑦ ᑲᔪᓯᑎᑕᐅᓯᒪᕗᑦ 13-ᓂ ᒥᕝᕕᓂ ᐱᒋᔭᐅᔪᓂ 
ᑯᐯᒃᑯᑦ ᑲᕙᒪᖓᓄᑦ ᓄᓇᕕᐅᑉ ᐃᓗᐊᓂ ᐊᕐᕌᒍᓂ 10-ᓂ ᐊᓂᒍᕐᑐᓂ. KRG-
ᑯᑦ ᑲᒪᔨᐅᕗᑦ ᐊᐅᓚᑦᓯᓂᕐᒥᒃ, ᐃᖏᕐᕋᑎᑦᓯᓂᕐᒥᒃ ᐊᒻᒪᓗ ᒪᑭᑕᑦᓯᓯᐊᕐᓂᒥᒃ 
ᑖᒃᑯᓂᖓ ᒥᕝᕕᓂᒃ ᐊᒻᒪᓗ, ᑕᒪᓐᓇ ᐱᑦᔪᑎᒋᑦᓱᒍ, ᐱᓇᓱᑦᑎᓯᕗᑦ 
ᐊᑌᓐᓇᓕᒫᕐᑐᓂᒃ ᐊᒻᒪᓗ ᐊᕐᕌᒎᑉ ᐃᓚᖓᓂ ᐃᓗᐃᑦᑐᒥᒃ-ᐱᓇᓱᒐᓕᓐᓂᒃ 
ᐱᓇᓱᑎᓂᒃ ᐊᑐᓂ ᓄᓇᓕᓕᒫᓂ. ᐅᓪᓗᒥ ᐊᑐᕐᑐᑦ ᒥᕝᕕᓂ ᓇᑉᐸᑎᕐᓯᒪᔪᓂᒃ 
ᓄᑖᖕᖑᐃᒋᐊᕐᓂᒥᒃ ᐸᕐᓇᓯᒪᐅᑏᑦ, ᐱᕙᓪᓕᐊᔭᐅᓯᒪᔪᑦ ᑲᑐᑦᔨᓱᒋᑦ ᑯᐯᒃᑯᓄᑦ 

ᐊᒻᒪᓗ KRG-ᑯᓄᑦ, ᐊᑐᓚᖓᔪᑦ 2019-ᒧᑦ ᑎᑭᓪᓗᒍ.
ᐃᓕᐅᕐᙯᓂᖅ ᐃᑖᕐᑕᐅᒌᒃᑯᑎᓂᒃ ᐊᒻᒪᓗ ᐊᐅᓚᔪᓕᒻᒥᒃ ᓭᒍᓂ ᐅᒃᑯᐃᑕᕐᑐᒥᒃ ᐸᕐᓇᕈᑕᐅᓯᒪᔪᖅ 
ᑰᔾᔪᐊᕌᐱᐅᑉ ᑎᒻᒥᔫᕐᓂᐊᕕᖓᓂ ᐊᐅᔭᐅᓚᖓᔪᒧᑦ ᑐᕌᕐᑎᓗᒍ.

ᓄᓇᕕᒻᒥ ᐃᓅᓯᐅᑉ-ᐊᑭᑐᓂᖓᓂᒃ ᐃᑯᓪᓚᑎᑦᓯᒍᑏᑦ ᐋᕐᕿᓯᒪᐅᑎᖏᑦ - ᑐᓴᒃᑲᓂᕈᑎ
ᔪᓓ 1-ᒥ, ᐃᓘᓐᓈᒍᑦ ᐋᕐᕿᒋᐊᕈᑎ ᓈᓭᒪᒍᑎᓄᑦ ᐃᓚᐅᒍᓐᓇᑐᓂᒃ ᓂᐅᕕᐊᑦᓴᓂᒃ ᓂᕿᓄᑦ ᐊᒻᒪᓗ ᐊᓯᖏᓐᓄᑦ ᐱᓪᓗᑐᕆᐊᓕᓐᓄᑦ ᐱᓂᐊᕐᓂᖃᕈᑎᐅᑉ ᐊᑖᒍᑦ ᐊᑐᓯᓚᐅᔪᔪᖅ. 
ᐋᕐᕿᒋᐊᕐᑐᑦ ᐃᒻᒧᐊᓂ, 30%-ᒧᑦ ᐊᑭᑭᓪᓕᒋᐊᕈᑎ ᐊᑐᖃᑦᑕᓚᖓᓕᕐᑐᖅ ᐃᓘᓐᓀᓄᑦ ᓄᑖᕕᓂᕐᓄᑦ ᓰᕐᓇᑐᓄᑦ ᐊᒻᒪᓗ ᐱᕈᕐᑐᓄᑦ. ᓱᓕᐅᒻᒥᔪᖅ, ᓂᐅᕕᐊᑦᓭᑦ ᖃᓗᔭᐅᔪᑦ 
ᐊᒥᓱᐃᓕᕐᕿᖓᔪᓂ ᐊᓯᖏᓐᓂ ᓂᐅᕕᐊᑦᓭᑦ ᐃᓚᐅᒍᓐᓇᑐᑦ ᐊᕕᑦᑐᓯᒪᐅᑎᖏᓐᓂ ᐊᒥᓱᖕᖑᕆᐊᕐᓯᒪᒻᒥᔪᑦ ᐃᓚᐅᑎᑦᓯᓕᕐᓱᑎᒃ ᓇᐅᓕᒫᓂᒃ ᐊᖏᓂᓕᓐᓂᒃ ᐊᒻᒪᓗ 
ᓂᐅᕕᐊᑦᓴᓕᐅᕐᑎᓂᒃ. ᓂᕿᓄᑦ ᐊᒻᒪᓗ ᐊᓯᖏᓐᓄᑦ ᐱᓪᓗᑐᕆᐊᓕᓐᓄᑦ ᐱᓂᐊᕐᓂᖃᕈᑎ ᑐᕌᖓᕗᖅ ᐊᑭᓂᒃ ᐊᒥᓲᒍᓐᓇᕕᓕᒫᖏᓐᓄᑦ ᓂᕿᓄᑦ ᐊᒻᒪᓗ ᓂᕿᐅᒐᑎᒃ ᓂᐅᕕᐊᑦᓴᓄᑦ 
ᐊᑦᔨᐅᓂᕐᓴᕈᐃᓂᕐᒥᒃ ᐊᑭᓄᑦ ᐊᑭᓕᕐᑕᐅᓲᓄᑦ ᑕᒪᒃᑯᓂᖓᑦᓭᓇᖅ ᓂᐅᕕᕐᓱᓂ ᑯᐯᒃ ᓯᕿᓂᐊᓂ.  

ᔪᓓ 15-ᒥ, ᐊᑭᓕᐅᑏᑦ $875-ᓂᒃ ᐋᑕᐅᓚᐅᔪᔪᑦ ᐃᓚᐅᒍᓐᓇᑐᓄᑦ ᐃᓄᒻᒪᕆᓐᓄᑦ ᓄᓇᓖᑦ ᐃᓗᐊᓂ ᐃᓄᒻᒪᕆᓐᓂᒃ ᐃᑲᔪᕐᓯᐅᑏᑦ ᐱᓂᐊᕐᓂᖓᑕ ᐊᑖᒍᑦ. ᑖᒃᑯᐊ ᐊᕐᕌᒍᒥ 
ᒪᕐᕈᕕᑦᑕᑐᑦ ᐊᑭᓕᐅᑏᑦ, ᑲᑎᑦᓱᑎᒃ $1,750-ᓂᒃ ᐊᑐᓂ ᐃᓄᒻᒪᕆᒻᒧᑦ, ᑐᕌᖓᕗᑦ ᐃᑯᓪᓚᐅᒥᑎᑦᓯᓂᕐᒧᑦ ᐃᓚᖏᓐᓂᒃ ᐃᓄᐃᑦ-ᒪᑭᑕᐅᑎᖃᕐᓂᖓᑎᒍᑦ ᐅᖁᒣᓪᓕᐅᕈᑎᓂᒃ 
ᐃᓄᒻᒪᕆᓐᓄᑦ, ᖃᓗᓯᔪᓂᒃ ᐃᑭᑦᑐᐊᐱᓐᓂᒃ ᑮᓇᐅᔭᓕᐅᕐᓂᖓᓂᒃ ᐊᒻᒪᓗ ᑲᕙᒪᒃᑯᑦ ᐃᓄᑐᖃᕐᓂᒃ ᐃᑲᔪᕐᓯᐅᑎᖏᓐᓂᒃ ᐋᕐᕿᓯᒪᖕᖏᑐᓂᒃ ᓄᓇᕕᒻᒥ ᐃᓅᓯᐅᑉ ᐊᑭᑐᔪᒻᒪᕆᐅᓂᖓᓄᑦ. 

ᓄᓇᕕᒻᒥ ᐃᓅᓯᐅᑉ-ᐊᑭᑐᓂᖓᓄᑦ ᐋᕐᕿᓯᒪᐅᑏᑦ ᓇᓗᓀᕐᑕᐅᓲᖑᕗᑦ ᑲᑐᑦᔭᐅᓱᑎᒃ KRG-ᒧᑦ ᐊᒻᒪᓗ ᒪᑭᕝᕕᒧᑦ. ᓂᐳᕐᑎᒋᐊᓖᑦ ᐊᑐᕐᑐᑦ ᐋᕐᕿᓯᒪᐅᑏᑦ ᐃᓘᓐᓇᖏᓐᓄᑦ 
ᐋᕐᕿᒋᐊᕐᑕᐅᒍᓐᓇᑐᑦ ᐊᓯᐅᑎᑕᐅᓗᑎᓪᓘᓃᑦ ᖃᖓᑐᐃᓐᓇᓕᒫᖅ. KRG-ᑯᑦ ᑲᒪᔨᐅᕗᑦ ᐋᕐᕿᓯᒪᐅᑏᑦ ᑲᔪᓯᑎᑦᑕᐅᓂᖓᓂᒃ. ᖃᐅᔨᒋᐊᑦᓯᐊᕈᒪᒍᕕᑦ, ᐱᑐᑦᓴᐅᑎᒋᒍᑏᑦ 
ᓇᓪᓕᑳᕈᑎᖏᓐᓂ KRG-ᑯᑦ ᖃᕆᑕᐅᔭᓄᑦ ᐅᒃᑯᐃᕕᖓᓂ ᑕᑯᓴᕐᓗᑎᑦ ᐅᕙᓂ: ᓄᓇᕕᒻᒥ ᐃᓅᓯᐅᑉ-ᐊᑭᑐᓂᖓᓂᒃ ᐃᑯᓪᓚᑎᑦᓯᓂᕐᒧᑦ ᐋᕐᕿᓯᒪᐅᑏᑦ. KRG-ᑯᑦ ᐊᒻᒪᓗ 
ᑯᐯᒃᑯᑦ ᑲᕙᒪᖓᑦ ᐅᓪᓗᒥ ᑲᔪᓯᑎᑦᓯᔪᑦ ᐊᖏᖃᑎᒌᓐᓂᓕᐅᕐᓂᒥᒃ (ᒪᑭᕝᕕᑯᑦ ᑌᒣᑎᑦᔨᐅᑦᓱᑎᒃ ᐊᑐᕐᑎᓗᒋᑦ) ᓄᑕᐅᓯᓕᑎᕈᑕᐅᓂᐊᕐᑎᓗᒍ ᐊᑯᓂᐅᔪᒧᑦ ᑮᓇᐅᔭᖃᕈᑎᓄᑦ 
ᐃᑲᔪᕐᓯᒍᑕᐅᓛᕐᑐᓄᑦ ᐃᑯᓪᓚᑎᑦᓯᓂᕐᒥᒃ ᓄᓇᕕᒻᒥ ᐃᓅᓯᐅᑉ ᐊᑭᑐᓗᐊᕐᓂᖓᓂᒃ. 

ᐃᑯᐊᓪᓚᑌᓕᒪᓂᖅ: ᖃᒻᒥᑯᑦ ᓄᓇᓕᓕᒫᓂ ᐊᑐᕐᑕᐅᓯᒪᔪᑦ
ᔫᓂ 5-ᒥ, ᓄᓇᕕᒻᒥ ᐃᑯᐊᓚᔪᒥᒃ ᖃᒥᑎᕆᔨᓂᒃ ᐱᒋᐅᕐᓭᕕᒃ ᑰᔾᔪᐊᒥ ᐅᒃᑯᐃᑕᐅᓂᖃᓚᐅᔪᔪᖅ. KRG-ᑯᑦ ᐃᑦᓯᕙᐅᑕᖓᑦ ᔨᐊᓂᕙ ᒪᓂᒃ ᐁᓯᒪᓚᐅᔪᔪᖅ 
ᑕᒪᑐᒪ ᓇᓪᓕᐅᓂᖓᓂᒃ ᑕᕐᓰᖃᑕᐅᑦᓱᓂ. ᑌᓐᓇ ᐱᒋᐅᕐᓴᕕᒃ ᐃᑯᐊᓚᔪᒥᒃ ᖃᒥᑎᕆᓂᕐᒥᒃ ᐃᓕᓐᓂᐊᕈᑎᓂᒃ ᒪᓂᔨᖃᑦᑕᓚᖓᔪᖅ ᐃᓄᐃᑦ ᐃᓕᓐᓂᐊᑎᑦᓯᔨᖏᑦ 
ᐃᓄᒃᑎᑐᑦ ᐃᓕᓐᓂᐊᑎᑦᓯᑎᓪᓗᒋᑦ. ᐱᕕᓕᐅᓚᖓᒻᒥᔪᖅ ᓄᓇᕕᒻᒥ ᑐᓂᔨᒍᓐᓇᓂᕐᒥᒃ ᓱᓇᒥᑦᓯᐊᑐᓂᒃ ᐱᔪᓐᓇᐅᑎᓂᒃ ᐱᓲᓂᒃ ᐃᑯᐊᓚᔪᓂᒃ ᖃᒥᑎᕆᔩᑦ 
ᐃᓕᓐᓂᐊᕕᒻᒪᕆᖓᓂᒃ ᑯᐯᒻᒥ. KRG-ᑯᑦ ᐃᓄᐃᑦ ᓴᑑᒪᓂᖓᓂᒃ ᐱᑦᔪᔨᕕᖓ ᓯᕗᓕᕈᑎᖃᓚᐅᔪᔪᖅ ᐱᒋᐅᕐᓴᕕᐅᑉ ᐱᕙᓪᓕᐊᔭᐅᓂᖓᑕ ᐱᓇᓱᑦᑕᐅᓂᖓᓂᒃ 
ᐱᒻᒪᕆᓐᓂᒃ ᐃᑲᔪᕐᓯᒍᑎᖃᕐᑎᓗᒋᑦ ᒪᑯᐊ ᑲᑎᕕᒃ ᑲᕙᒫᐱᓐᓂ ᐃᓪᓗᓕᕆᔩᑦ ᐊᓪᓚᕕᒻᒪᕆᖓ, ᐅᑭᐅᕐᑕᑐᒥ ᓄᓇᓕᒃ ᑰᔾᔪᐊᒥ, ᐊᑦᔨᒌᖕᖏᑐᑦ KRG-ᑯᓂ ᐱᑦᔪᔨᕖᑦ 
ᐊᒻᒪᓗ ᑰᔾᔪᐊᑉ ᐃᑯᐊᓪᓚᑐᕐᓂᐊᑎᖏᑦ. 

ᑭᖑᓪᓕᐹᒥ ᐱᐅᓯᕐᒥᒃ ᐃᑦᓯᕙᒍᑎᒥᓂ ᒣᖑᑎᓪᓗᒍ ᐊᐅᐸᓗᒻᒥ, KRG-
ᑯᑦ ᑲᑎᒪᔨᖏᑦ ᐊᖏᓚᐅᔪᔪᑦ ᓄᑕᐅᓯᓕᑎᕈᑎᒥᒃ ᐊᖏᖃᑎᒌᓐᓂᒧᑦ 
ᐃᓚᐅᕕᐅᔪᒧᑦ ᐃᑯᐊᓚᔪᓂᒃ ᖃᒥᑎᕆᔩᑦ ᐃᓕᓐᓂᐊᕕᒻᒪᕆᖓᓄᑦ ᑯᐯᒃᒥ 
ᒪᑭᑕᑦᓯᒍᑕᐅᓚᖓᑎᓪᓗᒍ ᐊᑐᕐᑎᓯᒍᑕᐅᓗᓂᓗ ᐱᒋᐅᕐᓴᐅᑎᓂᒃ ᑲᕙᒫᐱᓐᓂ 
ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᓐᓄᑦ ᐊᒻᒪᓗ ᖃᒥᑎᕆᔨᖏᓐᓄᑦ ᒪᓕᓪᓗᓂ 
ᑎᓕᔭᐅᒍᑎᒥᒃ B.16 ᐊᖏᖃᑎᒌᓐᓂᒥ ᐱᑦᔪᑎᓕᒻᒥ ᐃᓗᐃᒃᑲᓂᒃ 
ᑮᓇᐅᔭᕐᑖᑎᑦᓯᓂᕐᒥᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ (ᓯᕗᓂᕐᒧᑦ). 

ᔫᓂᒥ, KRG-ᑯᑦ ᐊᒻᒪᓗ ᓄᓇᓕᓐᓂ ᐃᑯᐊᓪᓚᑐᕐᓂᐊᑏᑦ ᑲᔪᓯᑎᑦᓯᓚᐅᔪᔪᑦ 
ᐃᑯᐊᓪᓚᑌᓕᒪᓂᕐᒥᒃ ᐊᔭᐅᕐᑐᕈᑎᒥᒃ. ᑐᖕᖓᕕᖃᕐᓱᓂ ᐃᓱᒪᒥᒃ ᐃᒫᒃ 
ᐊᓕᐊᓇᕐᐳᖅ ᐃᑯᐊᓪᓚᑐᖃᕐᑎᓇᒍ ᐅᐱᕐᖔᒥ, ᐊᔭᐅᕐᑐᕈᑎᖓ ᐱᒻᒪᕆᓐᓂᒃ 

ᐊᑦᑕᓇᕐᓯᒌᒃᑯᑎᓂᒃ ᐃᓱᒪᓂᒃ ᑐᓂᔨᒍᑕᐅᕗᖅ ᐃᓅᓱᑦᑐᓄᑦ. 
ᑭᐱᓯᔪᑦ ᐅᒃᑯᐃᓯᒍᑎᒥᒃ ᓄᓇᕕᒻᒥ ᐃᑯᐊᓪᓚᑐᓂᒃ ᖃᒥᑎᕆᔨᓂᒃ ᐱᒋᐅᕐᓭᕕᒻᒥᒃ 
ᐃᓚᖃᕐᓱᑎᒃ KRG-ᑯᑦ ᐃᑦᓯᕙᐅᑕᖓᓐᓂᒃ ᔨᐊᓂᕙ ᒪᓂᒃ. 

ᓄᓇᓕᓐᓂ ᓇᑉᐸᑎᕐᓯᒪᔪᓂᒃ ᐱᕙᓪᓕᐊᓂᖅ
ᐊᒥᓱᑦ ᐱᒻᒪᕆᓐᓂᒃ ᓇᑉᐸᑎᕐᓯᒪᔪᓂᒃ ᐱᓇᓱᐊᕈᑏᑦ ᐱᒋᐊᕐᑎᑕᐅᓚᖓᔪᑦ 
ᑕᒡᒐᓂ ᐅᐱᕐᖔᒥ KRG-ᑯᑦ ᑲᕙᒫᐱᓐᓂ ᐃᓄᓕᒫᓂᒃ ᐱᑦᔪᔨᒍᑎᓕᐅᕐᓂᒥᒃ 
ᐱᑦᔪᔨᕕᖓᓄᑦ ᐃᑲᔪᕐᓯᒍᑕᐅᓗᑎᒃ ᐅᑭᐅᕐᑕᑐᒥ ᓄᓇᓕᓐᓄᑦ. 
ᐱᒻᒪᕆᐅᑎᓂᒃ ᐱᓇᓱᐊᕈᑏᑦ ᑮᓇᐅᔭᖃᕐᑎᑕᐅᔪᑦ ᐃᓱᕐᕈᑏᑦ ᐱᓂᐊᕐᓂᖓᑕ 
ᐊᑖᒍᑦ ᑐᕌᖓᔪᒧᑦ ᑲᕙᒫᐱᓐᓂ ᓇᑉᐸᑎᕐᓯᒪᔪᓂᒃ ᐱᐅᓯᒋᐊᕆᓂᕐᒧᑦ 
ᖃᓗᓯᕗᑦ ᓄᑖᒥᒃ ᐃᒥᕐᑕᐅᔪᒥᒃ ᐃᒫᓂᒃ ᖁᐱᕐᕈᐃᔦᕕᐅᑉ ᓴᓇᔭᐅᓂᖓᑕ 
ᐱᒋᐊᕐᓂᖓᓂᒃ ᑰᔾᔪᐊᒥ (ᐱᔭᕇᕈᒫᕐᓂᐊᑐᖅ 2019-ᒥ), ᓴᓇᓂᕐᒥᓗ 
ᓄᑖᒥᒃ ᑲᕙᒫᐱᒃᑯᑦ ᐊᓪᓚᕕᑦᓴᖓᓂᒃ ᑲᖏᕐᓱᔪᐊᒥ ᐊᒻᒪᓗ ᓂᐅᕕᕈᑎᓂᒃ 
ᑲᕙᒫᐱᒻᒥᒃ ᐱᑦᔪᔨᒍᑎᓂᒃ ᓄᓇᒃᑰᔫᓂᒃ ᐊᒻᒪᓗ ᐅᖁᒣᑦᑐᔭᓂᒃ 
ᐱᓇᓲᑎᕐᓚᓂᒃ ᑐᕌᕐᑐᓂᒃ ᐊᑦᔨᒌᖕᖏᑐᓄᑦ ᐅᑭᐅᕐᑕᑐᒥ ᓄᓇᓕᓐᓄᑦ. 
ᑭᖑᕚᕇᓄᑦ ᑲᑎᑦᑕᕖᑦ ᐸᕐᓇᕈᑕᐅᓯᒪᒻᒥᔪᑦ ᓴᓇᔭᐅᓚᖓᑎᓪᓗᒋᑦ ᑕᓯᐅᔭᒥ 
ᐊᒻᒪᓗ ᐅᒥᐅᔭᒥ ᑐᕌᕐᑎᓗᒋᑦ ᐃᓅᓱᑦᑐᓄᑦ ᐊᒻᒪᓗ ᐃᓄᒻᒪᕆᓐᓄᑦ, 
ᑮᓇᐅᔭᖃᕐᑎᑕᐅᑎᓪᓗᒋᑦ ᐱᕙᓪᓕᐅᑏᑦ ᐱᓂᐊᕐᓂᖓᑕ ᐊᑖᒍᑦ ᑐᕌᖓᔪᒧᑦ 
ᓄᓇᓕᓐᓂ ᓇᑉᐸᑎᕐᓯᒪᔪᓂᒃ ᐱᕙᓪᓕᐊᓂᕐᒧᑦ ᐊᒻᒪᓗ ᐊᓯᖏᓐᓂᒃ 
ᑮᓇᐅᔭᕐᑖᕕᑦᓴᐅᒥᔪᓂᒃ. ᓄᑕᐅᓯᓕᑎᕈᑎᓂᒃ ᐱᓇᓱᓐᓃᑦ ᐱᐊᕋᕐᓂᒃ 
ᐯᕆᑦᓯᕕᓐᓂ ᑲᖏᕐᓱᔪᐊᒥ ᐊᒻᒪᓗ ᐃᕗᔨᕕᒻᒥ ᐊᐅᓚᑕᐅᓛᕐᒥᔪᑦ KRG-ᑯᑦ 

ᑲᕙᒫᐱᓐᓂ ᐃᓄᓕᒫᓂᒃ ᐱᑦᔪᔨᒍᑎᓕᐅᕐᓂᒥᒃ ᐱᑦᔪᔨᕕᖓᓄᑦ.
ᐅᐱᕐᖔᑕᒫᑦ ᐊᒻᒪᓗ ᐅᑭᐊᑦᓴᑕᒫᑦ KRG-ᑯᑦ ᑐᑭᒧᐊᑦᑎᓯᓲᖑᕗᑦ ᓇᑉᐸᑎᕐᓯᒪᔪᓂᒃ 
ᐱᕙᓪᓕᐊᒍᑏᑦ ᓴᓇᔭᐅᓂᖏᓐᓂᒃ ᓄᓇᓕᓐᓂ. ᑕᑯᑦᓴᖅ: ᐊᓯᐅᒪᔪᕐᓯᐅᕈᑎ ᐱᐅᓕᑦᓯᒍᑎᐅᑦᓱᓂᓗ 
ᐅᒥᐊᑉ ᐃᓪᓗᖓ ᓴᓇᔭᐅᔪᖅ ᑕᓯᐅᔭᒥ.

ᐱᔭᕇᕈᑎᒥᒃ ᐱᖕᖑᐊᓂᖃᓚᐅᔪᔪᑦ ᐅᐱᕐᖔᑯᑦ ᐃᓕᓐᓂᐊᓂᖓᑕ ᐃᓱᐊᓂ.

ᑲᑎᕕᒃ ᓄᓇᓕᓕᒫᑦ ᑲᕙᒪᖓ
ᒣ 28-ᒥᒃ 31-ᒧᑦ

ᑲᑎᒪᔩᑦ ᐃᑦᓯᕙᓂᖓᑦ

4

ᒣ 28-ᒥᒃ 31-ᒧᑦ
ᐊᓪᓚᖏᑦ. 2018, ᓄᐃᒍᑎᖏᑦ 2 ᑲᑎᒪᔩᑦ ᐃᑦᓯᕙᓂᖓᑦ

ᒪᑭᑕᐅᑎᒃ ᐱᓇᓱᐊᓕᕐᑐᖅ – ᐅᓐᓂᓯᐅᕈᑎ
ᐃᓂᓪᓚᕆᐊᑦᓯᐊᑕᐅᓂᖓᑕ ᑐᖔᓂ, ᒪᑭᑕᐅᑎᒃ ᐃᓄᐃᑦ ᓄᓇᓕᖓᓂ ᑐᔪᕐᒥᐅᕕᒃ ᑲᖏᕐᓱᒥ ᐅᒃᑯᐃᑕᐅᒋᐊᓪᓚᓚᐅᔪᕗᖅ ᓯᑉᑎᒻᐱᕆ 2017-ᒥ. ᑖᓐᓇ ᑐᔪᕐᒥᐅᕕᒃ 
ᐊᑑᑎᖃᕐᖁᖅ ᐃᑲᔪᕐᓂᒥᒃ ᐃᓄᓐᓂᒃ ᐱᓂᕐᓗᑐᕕᓂᕐᓂᒃ ᐃᓚᒋᓕᐅᑎᒋᐊᑦᓯᐊᖁᓗᒋᑦ ᓄᓇᓕᒻᒥᓄᑦ ᑎᒍᔭᐅᒪᓂᖓᑕ ᑭᖑᓂᖓᓂ. ᑖᓐᓇ ᑐᔪᕐᒥᐅᕕᒃ ᐃᓄᒻᒥᒃ 
ᐃᑲᔪᓲᖑᕗᖅ ᐊᑦᑐᐊᑎᓪᓗᒍ ᐃᓱᐃᓗᑕᕐᓄᑦ ᐆᑦᑑᑎᒋᓗᒋᑦ ᐱᑑᒪᒐᕐᒥᒃ ᐊᑐᕐᓂᓗᐊᓂᕐᒧᑦ ᐊᒻᒪᓗ ᐋᓐᓂᑎᕆᓂᖃᕐᓱᓂ ᐱᐅᓯᖃᓲᖑᓂᕐᒧᑦ ᐊᕙᑎᖃᕐᓱᒋᑦ ᓲᓱᒋᔭᓕᒻᒥᒃ 
ᐃᓄᐃᑦ ᐱᐅᓯᑐᖃᖏᓐᓂᒃ ᐊᒻᒪᓗ ᐃᓗᕐᖁᓯᕐᒥᓂ ᐱᒻᒪᕆᖁᑎᖏᓐᓂᒃ. ᑕᒪᒃᑯᐊ ᐃᓚᐅᓚᐅᔪᔪᑦ ᖃᐅᔨᒪᔭᑦᓴᓄᑦ ᓄᐃᑕᐅᔪᓄᑦ ᓗᐃᓴ ᑕᖁᓕᒻᒧᑦ, ᑐᑭᒧᐊᑦᑎᓯᔨᒧᑦ 
ᒪᑭᑕᐅᑎᒃ ᐃᓄᐃᑦ ᓄᓇᓕᖓᓂ ᑐᔪᕐᒥᐅᕕᒻᒥᒃ, ᐊᒻᒪᓗ ᔫᓯᐋᓐ ᔮᓐᑐᕉᓐᒧᑦ, ᑐᑭᒧᐊᑦᑎᓯᔨᒧᑦ ᐱᓇᓱᑦᑎᒪᕇᑦ ᐋᕐᕿᒋᐊᕐᑎᓯᓂᕐᒥᒃ ᐱᑦᔪᔨᒍᑎᓂᒃ ᐊᐱᑎᐱ-ᑎᒥᔅᑲᒥᖕᒥ 
ᐊᒻᒪᓗ ᑯᐯᒃ ᑕᕐᕋᖓᑕ ᓄᓇᖓᓂ ᐃᓄᓕᒫᑦ ᓴᑑᒪᓂᖓᓂᒃ ᐱᑦᔪᔨᕕᒻᒪᕆᐅᑉ (MSP) ᐊᑖᓂ. ᒣ 30-ᒥ ᒥᓇᕆᐊᕐᑐᓯᒪᑎᓪᓗᒋᒃ KRG-ᑯᑦ ᑲᑎᒪᔨᖏᓐᓄᑦ.

ᐱᓂᐊᕐᓂᖃᕈᑎᒥᓂᒃ ᐊᕐᖁᑎᖃᕐᓱᓂ, ᒪᑭᑕᐅᑎᒃ ᐊᖏᔫᑎᑦᓯᕗᖅ ᐱᒻᒪᕆᐅᓂᖓᓂᒃ ᐃᑲᔪᕐᓗᓂ ᐱᑦᔪᔨᒋᐊᓕᓐᓂᒃ ᐱᔭᖃᕐᓂᐊᒪᑕ ᒪᑭᑕᑦᓯᐊᓂᕐᒥᒃ ᓇᒻᒥᓂᖅ 
ᐃᓅᓯᕐᓂ; ᐃᓱᒪᒃᑯᑦ, ᕿᓄᐃᓐᓂᑯᑦ, ᑎᒥᒃᑯᑦ ᐊᒻᒪᓗ ᑕᕐᓂᑯᑦ. ᐱᓂᐊᕐᓂᖏᑦᑕ ᑐᕌᕐᑕᖏᑦ ᖃᓗᓯᔪᑦ ᓴᓇᓂᕐᒥᒃ ᐃᒻᒥᓂᒃ-ᓱᓇᖁᑎᒋᓂᕐᒥᒃ, ᓱᖏᐅᓐᓂᕈᕐᓂᓴᐅᓂᕐᒥᓗ 
ᐃᓄᐃᑦ ᐃᓗᕐᖁᓯᖓᓄᑦ ᐊᒻᒪᓗ ᓇᒻᒥᓂᖅ ᑭᓇᐅᓂᕆᔭᒧᑦ, ᐱᒋᐅᕐᓂᐅᒍᑎᓂᓪᓗ ᐱᕙᓪᓕᐊᓂᕐᒥᒃ, ᐊᒻᒪᓗ ᐃᓕᑦᓯᓂᕐᒥᒃ ᐃᓱᕐᕆᓯᐊᕐᓇᑐᒥᒃ ᐃᓅᓯᖃᕐᓂᒥᒃ.

ᓄᓂᕚᑦ ᐊᕐᕌᒍᓂᒃ ᖁᓕᓂᒃ ᐊᕐᕌᒍᕐᑐᓕᕐᑐᑦ
ᑕᕐᓯᕈᑕᐅᑎᑦᓱᒍ ᐊᕐᕌᒍᓂᒃ ᖁᓕᓂᒃ ᓄᓂᕚᑦ ᓄᐃᑕᓕᕐᓂᖓᓄᑦ - ᓄᓇᕕᒻᒥ ᑭᓯᑦᓯᒪᓂᕐᒥᒃ ᐱᓂᐊᕐᓂᖃᕈᑎᒧᑦ, ᖃᐅᔨᓴᕐᑎᒪᕆᒃ ᐱᓯᒪᔪᖅ ᑳᓇᑕᐅᑉ ᐃᑦᓯᕙᐅᑕᖓᓂᒃ 
ᐱᑦᔪᑎᓕᒻᒥᒃ ᐆᑦᑐᕋᐅᑎᖃᕈᑎᓂᒃ ᓄᓇᓕᑐᙯᑦ ᖃᓄᐃᓐᓂᖓᓄᑦ ᒥᓇᕈᑎᓂᒃ ᐸᔪᓚᐅᔪᔪᖅ KRG-ᑯᑦ ᑲᑎᒪᔨᖏᓐᓄᑦ ᑭᖑᓪᓕᐹᒥᒃ ᐃᑦᓯᕙᑎᓪᓗᒋᑦ ᐱᑦᔪᑎᖃᕐᑎᓗᒋᑦ 
ᐃᓄᐃᑦ ᐊᓯᑦᔨᕈᑎᒋᓯᒪᔭᖏᓐᓂᒃ 2006-ᒥᓂᒃ ᐊᒻᒪᓗ ᐱᖕᖑᐃᓂᐅᓯᒪᔪᒥᒃ ᓄᓂᕚᓂᒃ. ᑌᒃᑯᓇᓂ ᐊᕐᕌᒍᓂ, ᓄᓇᓕᓕᒫᑦ ᐃᓄᖏᑦ ᐊᒥᓱᖕᖑᕆᐊᕐᓯᒪᔪᑦ 10,795-ᓂᒃ 
ᓄᓇᓯᒪᔪᓂᒃ ᐱᒋᐊᕐᓱᒍ ᑎᑭᑦᓱᑎᒃ 13,180-ᓄᑦ. ᖃᑦᓯᓂᒃ ᐅᑭᐅᖃᕐᓂᖏᑦ ᑕᑯᑦᓱᒋᑦ, ᐃᓄᐃᑦ ᐊᑕᖏᕐᑐᑦ ᐃᓅᓱᑦᑑᖏᓐᓇᕋᓗᐊᕐᑎᓗᒋᑦ ᐆᑦᑑᑎᒋᓕᕋᒥᒃ ᑯᐯᒻᒥᐅᓄᑦ 
ᐃᓘᓐᓈᒍᑦ, ᐊᑯᓪᓕᐹᓂᒃ ᐅᑭᐅᖃᕈᑏᑦ ᐅᓄᕐᓯᒋᐊᕐᓯᒪᔪᑦ 23.5-ᓂᒃ ᐅᑭᐅᖃᕐᓂᒧᑦ 2016-ᒥ 21.8-ᓂᒃ ᐅᑭᐅᖃᓚᐅᔪᑦᓱᑎᒃ 2006-ᒥ, ᑕᒪᓐᓇ ᑐᑭᖃᕐᑎᓗᒍ ᐃᓄᐃᑦ 15 
ᐅᖓᑖᓄᑦ ᐅᑭᐅᓖᑦ ᐊᒥᓱᖕᖑᐸᓪᓕᐊᓂᖓᓂᒃ. 2016-ᒧᑦ ᑎᑭᒍᑎᑦᑎᓂ, ᓄᓇᕕᒻᒥᐅᑦ ᐃᓄᐃᑦ ᓄᓇᖁᑎᐅᑉ ᓯᓚᑖᓂ ᐃᓅᔪᑦ ᐊᒥᓱᖕᖑᕆᐊᕐᓯᒪᒻᒥᔪᑦ 2,140-ᓄᑦ ᑎᑭᑦᓱᑎᒃ. 

ᖃᐅᔨᓴᐅᑏᑦ ᓄᐃᑦᓯᔪᑦ ᐃᓄᒃᑎᑐᑦ ᐅᖃᐅᓯᖅ ᓱᓕ ᐊᓂᕐᕋᒥ ᐅᖄᔭᐅᒋᐊᖓ ᐃᓪᓗᐃᑦ 86%-ᖏᓐᓄᑦ ᑕᒫᓂ ᓄᓇᓕᒫᒥ ᐊᒻᒪᓗ ᐱᓇᓱᕝᕕᐅᑉ ᐃᓗᐊᓂ ᐃᓄᐃᑦ 
ᐱᖓᓱᐃᓕᓗᒋᑦ ᒪᕐᕈᑕᖏᓐᓄᑦ, ᑕᒪᓐᓇ ᓄᐃᒍᑕᐅᑎᓪᓗᒍ ᐱᓕᐅᒥᓯᒪᓂᕐᒥᒃ 6%-ᒧᑦ. ᐃᓕᓐᓂᐊᕈᑎᓂᒃ ᐱᔭᖃᕐᓂᒥᒃ ᖃᐅᔨᒪᐅᑏᑦ ᐊᓯᑦᔨᓯᒪᒻᒥᔪᑦ ᑖᒃᑯᓇᓂ ᐊᕐᕌᒍᓂ 
ᖁᓕᓂ. ᐃᓄᐃᑦ ᐃᓚᖏᓐᓂ 15-ᓂᒃ ᐅᖓᑖᓄᓪᓗ ᐅᑭᐅᓕᓐᓂ, ᐃᓄᐃᑦ ᑎᒍᒥᐊᕐᑐᑦ ᐳᕐᑐᓂᕐᓭᑦ ᑐᖔᓂ ᐃᓕᓐᓂᐊᕇᕐᓯᒪᐅᑎᓂᒃ ᖃᑦᓯᐅᓂᖏᑦ ᐊᒻᒧᐊᓯᒪᔪᑦ 26%-ᒧᑦ 
(29%-ᖑᓚᐅᔪᔪᑦ 2006-ᒥ), ᖃᑦᓯᓗᑑᓂᖏᑦ ᐃᓕᓐᓂᐊᕇᕐᑐᑦ ᐊᒥᓲᓂᕐᓴᐅᓕᕋᓗᐊᕐᑎᓗᒋᑦ ᐆᑦᑑᑎᒋᓗᒋᑦ 2006-ᒧᑦ. ᐊᖑᑎᓄᑦ ᐆᑦᑑᑎᒋᑦᓱᒋᑦ, ᐊᕐᓀᑦ ᑎᒍᒥᐊᕐᑐᑦ 
ᐳᕐᑐᓂᕐᓴᓂᒃ ᐃᓕᓐᓂᐊᕇᕐᓯᒪᐅᑎᓂᒃ ᐊᒥᓲᓂᕐᓴᐅᒪᔪᑦ, ᑭᓯᐊᓂ 
ᐃᑭᓐᓂᓴᐅᒻᒥᔪᑦ ᐳᕐᑐᓂᕐᓭᑦ ᑐᖔᓂ ᐃᓕᓐᓂᐊᕇᕐᓯᒪᐅᑎᓕᓐᓂ.  

ᓄᓂᕚᑦ - ᓄᓇᕕᒃ ᑭᓯᑦᓯᓂᕐᒥᒃ ᐱᓂᐊᕐᓂᖃᕈᑎᖓ ᒪᑭᑕᐅᓯᒪᕗᖅ 
2005-ᒥ ᓄᐃᑕᖏᓐᓇᓂᐊᕐᓕᕐᓱᓂ, ᐃᓄᓕᒫᓅᓕᖓᓗᓂ 
ᐊᒻᒪᓗ ᐃᒻᒥᒎᕐᓗᓂ ᑭᓯᑦᓯᓂᕐᒥᒃ ᐱᓂᐊᕐᓂᖃᕈᑕᐅᓗᓂ 
ᐊᑦᑐᐊᑎᓪᓗᒍ ᐃᓄᐃᑦ ᒪᑭᑕᐅᑎᖏᑦᑕ ᖃᓄᐃᓕᖓᓂᖏᓐᓄᑦ 
ᓄᓇᕕᐅᑉ ᐃᓗᐊᓂ. ᑮᓇᐅᔭᖃᕐᑎᓯᒍᑕᐅᔪᖅ KRG-ᑯᓄᑦ ᐊᒻᒪᓗ 

ᓴᖑᐊᑦᓯᔨᖃᕐᓱᓂ ᓚᕚᓪ ᓯᓚᑦᑐᓴᕐᕕᒥᒃ.

ᒥᕐᖑᐃᕐᓯᕐᕖᑦ: ᐸᕐᓇᓂᖅ ᐱᕈᕐᐸᓕᐊᖏᓐᓇᓚᖓᓗᓂ
ᐊᕐᕌᒍᓂ ᐱᖓᓱᓂ ᙯᔪᓂ, ᓄᓇᕕᒻᒥ ᒥᕐᖑᐃᓯᕐᕕᓂᒃ ᐱᑦᔪᔨᕕᒃ KRG-ᑯᓂ ᓯᕗᓂᓕᒃ ᐱᕈᕐᓴᑎᑦᓯᓚᖓᑦᓱᓂ ᐃᓐᓂᐊᑐᓕᕆᓂᒃᑯᑦ ᐱᔭᑦᓴᕈᓪᓚᕆᑦᑐᓂᒃ ᓂᑲᓀᓪᓕᑎᕆᖏᓐᓇᒥᓗᓂ 
ᐊᒥᓱᐃᓂᒃ ᐃᖏᕐᕋᑎᑦᓯᓂᒃᑯᑦ ᐱᕐᕈᓯᕐᒥᓂᒃ ᐃᑲᔪᕐᓯᒋᐊᓪᓚᕈᒪᒧᑦ ᒥᕐᖑᐃᓯᕐᕕᓂᒃ ᐊᒻᒪᓗ ᓄᓇᓕᓐᓂᒃ ᐱᕙᓪᓕᐊᑎᑦᓯᓂᕐᒥᒃ. ᐱᕈᕐᐸᓕᐊᑎᑦᓯᓂᖅ ᓵᖕᖓᓚᖓᔪᖅ 
ᐃᓅᓱᑦᑐᐃᑦ ᓴᓇᒐᖏᓐᓄᑦ ᐱᓗᐊᕐᑐᒥᒃ, ᕿᒻᒪᖁᑎᓕᐅᑦᓯᐊᓂᕐᓴᐅᓂᕐᒧᓗ ᐱᐅᓯᑐᖃᒃᑯᑦ ᐃᓄᐃᑦ ᖃᐅᔨᒪᐅᓯᖓᓂᒃ, ᐊᒻᒪᓗ ᓴᓇᒪᔪᓄᑦ ᑐᕌᓪᓗᕆᑦᑐᓄᑦ ᓯᓚᕐᔪᐊᒥᒃ 
ᓇᑭᑐᐃᓐᓇᖅ ᐃᓐᓂᐊᓯᒪᔪᓄᑦ. ᑖᒃᑯᐊ ᑐᕌᕐᑕᖏᑦ ᐱᓇᓱᐊᕐᑕᐅᓚᖓᔪᑦ ᐊᕐᖁᑎᖃᕐᑎᓗᒋᑦ ᓯᑕᒪᓗᐊᖕᖑᐊᓂᒃ ᑐᕌᒐᒻᒪᕆᓐᓂᒃ, ᐅᖃᕐᓗᒋᑦ ᓄᖑᑎᕆᑦᑌᓕᓂᖅ ᐊᒻᒪᓗ 
ᐆᒪᔪᐃᑦ; ᐃᓗᕐᖁᓯᖅ ᐊᒻᒪᓗ ᑭᓇᒃᑰᓂᖅ; ᐃᓐᓂᐊᑐᓕᕆᓂᖅ ᐊᒻᒪᓗ ᓄᓇᒧᑦ ᐁᒍᓐᓇᓂᖅ; ᐊᒻᒪᓗ ᓄᓇᓕᓐᓂᒃ ᐱᕙᓪᓕᐊᑎᑦᓯᓂᖅ. 

ᐃᓄᐃᑦ ᓄᐃᑕᑦᓯᒪᑕ ᓄᓇᕕᒻᒥ ᒥᕐᖑᐃᓯᕐᕖᑦ ᐱᓇᓱᑦᑎᓕᒫᖏᑦᑕ 71%-ᖏᓐᓂᒃ, KRG-ᑯᑦ ᐅᓪᓗᒥ 
ᐊᑭᓕᕐᑐᐃᕗᑦ $3 ᒥᓕᐊᓂᒃ ᑮᓇᐅᑦᔭᓵᓄᑦ ᐱᕙᓪᓕᖁᑎᓄᓪᓗ ᐊᕐᕌᒍᑕᒫᑦ ᑕᒫᓂ ᓄᓇᒥ ᒥᕐᖑᐃᓯᕐᕕᓂ 
ᐱᓇᓱᑦᑎᓄᑦ. ᓄᐃᑎᑦᓯᓲᖑᒻᒥᔪᑦ $1.5 ᒥᓕᐊᓐ ᒥᑦᓵᓃᑦᑐᓂᒃ ᐊᕐᕌᒍᑕᒫᑦ ᑮᓇᐅᔭᓕᐅᓚᕿᐅᑎᓂᒃ ᓄᓇᓕᓐᓄᑦ, 
ᓄᓇᓕᓐᓂᓗ ᖃᑭᓴᕐᑎᓄᑦ ᐊᒻᒪᓗ ᓄᓇᓕᓕᒫᓂ ᑎᒥᓄᑦ. ᐊᕐᕌᒍᑕᒫᑦ ᑮᓇᐅᔦᑦ ᐃᑎᕐᑕᐅᔪᑦ ᓄᓇᓕᓕᒫᓂ 
ᒥᕐᖑᐃᓯᕐᕕᓄᑦ, ᐃᒻᒥᒍᑦ, ᐱᓕᐅᒥᓯᒪᒻᒥᔪᑦ $50,000-ᓂᒃ 2014-ᒥ $300,000 ᐅᖓᑖᓅᕐᓱᑎᒃ 2017-ᒥ.  

ᐊᕐᕌᒍᓂ ᐊᓂᒍᕐᓯᒪᔪᓂ, KRG-ᑯᓂ ᓄᓇᕕᒻᒥ ᒥᕐᖑᐃᓯᕐᕕᓕᕆᔩᑦ ᐊᒥᓱᖕᖑᕆᐊᕐᑎᓯᓯᒪᔪᑦ ᒥᕐᖑᐃᓯᕐᕕᓂ 
ᐳᓛᕐᑐᓂᒃ ᐊᑐᕐᐸᓱᑎᒃ ᐊᑦᔨᒌᖕᖏᑐᓂᒃ ᐃᖏᕐᕋᑎᑦᓯᓂᕐᒥᒍᑦ ᓂᐅᕐᕈᓯᕐᓂᑯᓪᓗ ᓱᒋᐊᕈᑎᓂᒃ. ᐅᓪᓗᒥ, 
ᑕᒪᒃᑯᐊ ᒥᕐᖑᐃᓯᕐᕖᑦ ᐊᐅᓚᕙᓕᕐᑐᑦ ᐱᕕᓕᒫᒥᓄᑦ 
ᐊᖐᒡᒋᑲᓵᓕᕐᓱᑎᒃ. ᒪᕐᕉᒃ ᓄᑖᖑᓂᕐᐹᒃ ᒥᕐᖑᐃᓯᕐᕕᓴᒥᒃ 
ᐱᓇᓱᐊᕈᑏᑦ ᐅᑯᐊᖑᕘᒃ ᐃᓗᐃᓕᖅ (ᓄᕗᐊᓗᒃ) ᐊᒻᒪᓗ 
ᑕᓯᐅᔭᖅ. KRG-ᑯᑦ ᑲᒪᔨᐅᕗᑦ ᐊᐅᓚᑦᓯᓂᕐᒥᒃ ᐊᒻᒪᓗ 
ᐃᖏᕐᕋᑎᑦᓯᓂᕐᒥᒃ ᓄᓇᕐᔪᐊᑉ ᒥᕐᖑᐃᓯᕐᕕᖏᓐᓂᒃ 
ᐱᖑᐊᓗᓐᓂ, ᑰᕈᕐᔪᐊᒥ, ᑐᕐᓱᔪᒥ, ᐊᒻᒪᓗ ᐅᓕᑦᑕᓂᐅᔭᓕᒻᒥ.

ᓯᕗᓕᕐᑕᐅᓱᑎᒃ KRG-ᑯᓄᑦ ᐃᑲᔪᕐᑎᖃᕐᑎᓗᒋᑦ ᓄᓇᓕᓐᓂᒃ, 
ᒥᕐᖑᐃᓯᕐᕕᓂᒃ ᐱᕙᓪᓕᐊᑎᑦᓯᒍᑏᑦ ᐊᒻᒪᓗ ᐃᖏᕐᕋᑎᑦᓯᒍᑏᑦ 
ᑫᓪᓗᐊᐳᑦ ᓄᓇᓕᓕᒫᓂ ᐃᓐᓂᐊᑐᓕᕆᓂᐅᑉ ᑐᑭᐊᓂᒃ ᐊᒻᒪᓗ 
ᓄᐃᑖᑎᕆᕗᑦ ᐊᒥᓱᓂᒃ ᓄᓇᓕᓐᓂ ᓄᐃᓚᕿᑎᑦᓯᒍᑎᓂᒃ.

2018-ᒥ ᐅᐱᕐᖔᑯᑦ-ᐅᑭᐊᒃᑯᓗ ᐃᓪᓗᐃᑦ ᓴᓇᔭᐅᓂᖏᑦ (ᑲᔪᓯᖏᓐᓇᑐᑦ) 
ᐃᓄᒃᑎᑑᕐᑐᑦ ᐊᓂᕐᕋᒥ

ᐃᓄᒃᑎᑐᕐᑐᑦ ᐱᓇᓱᕝᕕᒥ

ᑐᓴᕋᑦᓴᖅ: ᓄᑖᖅ ᓄᓇᓕᓕᒫᓂ 
ᐃᓄᒻᒪᕆᓐᓅᓕᖓᔪᖅ ᒪᓕᒐᖅ
ᐃᓄᒻᒪᕇᑦ ᒪᓕᒐᖓᑦ ᐊᒻᒪᓗ ᐊᐅᓚᑦᔭᕈᑎᑦᓴᓂᒃ ᐸᕐᓇᓯᒪᐅᑏᑦ, ᐊᖏᕐᑕᐅᓚᐅᔪᔪᑦ KRG-ᑯᑦ ᑲᑎᒪᔨᖏᓐᓄᑦ 
ᓄᕕᒻᐱᕆᐅᓚᐅᔪᔪᒥ ᐊᕐᕌᒎᒃ ᒪᕐᕉᒃ ᐅᖓᑖᓄᑦ ᐱᓇᓱᑦᑕᒪᕆᐅᓚᐅᕐᓱᑎᒃ, ᓄᐃᑕᐅᓕᓚᐅᔪᔪᑦ ᐅᐱᕐᖔᖅ 
ᓯᑯᑦᓴᔭᒥ ᐊᓪᓚᓯᒪᑎᓪᓗᒋᑦ. ᑖᓐᓇ ᐊᓪᓚᓯᒪᔪᕐᑕᖓ ᓄᐃᑕᐅᓯᒪᔪᖅ ᑲᑐᑦᔭᐅᓱᓂ KRG-ᑯᓄᑦ, ᓄᓇᕕᒻᒥᓗ 
ᐃᓄᒻᒪᕇᑦ ᑲᑎᒪᔨᐊᐱᖏᓐᓄᑦ ᐊᒻᒪᓗ ᑲᕙᒫᐱᓐᓂ ᐃᓚᒌᓅᓕᖓᔪᓂᒃ ᐱᒋᐊᕐᑎᓯᔨᒃᑯᓄᑦ, ᑯᐯᒃᑯᑦ 
ᑲᕙᒪᖓᑕ ᐅᑭᐅᕆᑦᑐᓄᑦ-ᐱᖃᓐᓇᑐᓂᒃ ᑲᕙᒫᐱᓕᐅᕐᓂᒥᒃ ᐱᒋᐊᕐᑎᓯᒍᑎᖓᑕ ᐊᑖᒍᑦ. 

ᑕᑯᒋᐊᕐᓗᑎᑦ ᐊᓪᓚᓂᐊᒐᕐᓂᒃ ᓇᓪᓕᑳᕈᑎᒥᒃ KRG-ᑯᓄᑦ ᐅᒃᑯᐃᕕᒻᒥ: 
ᐃᓄᒻᒪᕇᑦ ᒪᓕᒐᖓᑦ ᐊᒻᒪᓗ ᐊᐅᓚᑦᔭᕈᑎᑦᓴᓂᒃ ᐸᕐᓇᓯᒪᐅᑏᑦ.

ᐃᓪᓗᐃᑦ ᓴᓇᔭᐅᓂᖓᑦ ᑲᔪᓯᕗᖅ ᓄᓇᓕᓐᓂ 
ᓯᑕᒪᐅᔪᖕᖏᒐᕐᑐᓂ ᐅᐱᕐᖔᒥ ᑕᒡᒐᓂ.

http://www.krg.ca/images/stories/docs/RLD/A9191_KRG_Seniors_Policy_IN_EP3.pdf

ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᓇᓕᓕᒫᓂ ᐱᓇᓱᑦᑕᐅᔪᑦ

6

ᒣ 28-ᒥᒃ 31-ᒧᑦ
ᐊᓪᓚᖏᑦ. 2018, ᓄᐃᒍᑎᖏᑦ 2 ᑲᑎᒪᔩᑦ ᐃᑦᓯᕙᓂᖓᑦ

ᐱᓪᓗᑯᒋᐊᓕᑎᒍᑦ ᐃᑲᔪᕐᓯᒪᓂᖅ ᐅᑭᐅᕐᑕᑐᒥ ᓄᓇᓕᓐᓂᒃ 
ᐁᕆᓕ 30-ᒥᒃ ᒣ 4-ᒧᑦ, ᐊᓪᓚᑎ-ᑮᓇᐅᔭᓕᕆᔩᑦ ᓄᓇᕕᒻᒥ ᑲᑐᑦᔨᖃᑎᒌᓐᓂᖓ ᑲᑎᒪᓂᖃᓚᐅᔪᔪᖅ ᒪᓐᑐᔨᐊᓪᒥ. ᑭᒡᒐᑐᕐᑐᑦ 10-ᓂᒃ ᓄᓇᓕᓐᓂᒃ ᐁᓯᒪᓚᐅᔪᔪᑦ. 
ᑖᓐᓇ ᑲᑐᑦᔨᖃᑎᒌᓐᓂᖅ ᐱᐅᓯᕐᓲᑎᓂᒃ ᑲᑎᒪᓂᖃᓲᖑᕗᖅ ᐅᐱᕐᖓᓴᒥ ᐊᒻᒪᓗ ᐅᑭᐊᒥ ᑕᒫᑦ ᐅᖃᕐᕕᐅᓱᓂ ᑲᕙᒫᐱᓐᓂ ᑲᒪᒋᒋᐊᓕᓐᓂᒃ ᐊᒻᒪᓗ ᐃᓱᒫᓘᑎᓂᒃ, 
ᐊᒻᒪᓗ ᑎᒍᓚᕕᐅᑦᓱᓂ ᖃᐅᔨᒪᒍᑎᓂᒃ ᐊᒻᒪᓗ ᐱᒋᐅᕐᓴᐅᑎᓂᒃ ᐱᑦᔪᑎᓕᓐᓂᒃ ᐃᓘᓐᓀᓄᑦ ᑯᒻᒪᓇᕐᑐᓂᒃ. 

ᖃᒻᒥᐅᓂᕐᐹᖅ ᑲᑎᒪᓂᕐᒥᓂ, ᐊᓪᓚᑎ-ᑮᓇᐅᔭᓕᕆᔩᑦ ᐅᖃᐅᑦᔪᑕᐅᓚᐅᔪᔪᑦ ᐊᕐᕌᒍᑕᒫᕐᓯᐅᑏᑦ ᑕᒻᒪᓯᒪᔪᕐᓯᐅᓯᒪᔪᑦ ᑮᓇᐅᔭᓕᕆᐅᑎᓂᒃ ᐅᖃᕈᑎᖏᑦ ᓄᓇᓕᖏᑦᑕ 
ᒥᑦᓵᓄᑦ, ᐊᒻᒪᓗ ᓄᓇᓕᓐᓂ ᐃᓂᓪᓚᖓᐅᑎᒻᒪᕆᓐᓂᒃ ᐸᕐᓇᓯᒪᐅᑏᑦ ᑕᒻᒫᑎᕐᕕᓭᓪᓗ ᐱᖁᔮᐱᖓᑕ ᒥᑦᓵᓄᑦ, ᐋᕐᕿᒋᐊᕐᓯᒪᔪᑦ ᐃᑯᐊᓚᒧᑦ ᐊᑦᑕᓇᕇᒃᑯᑎᓂᒃ 
ᐃᒻᒪᖃᐅᑎᓂᒃ ᐸᕐᓇᓯᒪᐅᑏᑦ ᓄᓇᕕᒻᒥ ᒥᑦᓵᓄᑦ ᐊᒻᒪᓗ ᐱᕕᓂᕐᓂᒃ ᐊᒥᐊᒃᑯᓂᒃ ᐊᐅᓚᑦᓯᓂᕐᒥᒃ ᑲᒪᒍᑏᑦ ᒥᑦᓵᓅᑦ. ᐊᓯᖏᑦ ᕿᒥᕐᕈᔭᖏᑦ ᐃᓚᖃᓚᐅᔪᒻᒥᔪᑦ 
ᓴᑑᑎᑦᓴᓄᑦ ᖃᓗᔭᐅᑎᑦᓯᓂᕐᒥᒃ ᐱᓇᓱᑦᑎᓂᒃ ᐊᒻᒪᓗ ᐊᖓᔪᕐᖃᐅᓂᕐᒧᑦ ᓂᕈᐊᕐᑕᐅᓯᒪᔪᓂᒃ, ᐊᓪᓚᑕᐅᒪᔪᓂᓪᓗ ᐱᓇᓱᒍᓐᓀᕈᒫᕐᓂᒧᑦ ᓄᐊᑦᓯᒍᑎᓂᒃ ᐸᕐᓇᓂᕐᒥᒃ, 
ᑲᕙᒫᐲᓪᓗ ᐊᑭᓕᕐᓴᑖᕐᓂᖓᑕ ᐊᒻᒪᓗ ᓴᑑᑎᑦᓴᓂᒃ ᑐᑦᓯᕋᐅᑎᓕᐅᕐᓂᖓᑕ ᐱᕐᕈᓯᖏᓐᓂᒃ, ᐊᒻᒪᓗ ᐊᑭᓕᕐᑐᐃᒍᑎᓂᒃ ᓂᕈᐊᕐᑕᐅᓯᒪᔪᓂᒃ ᑲᕙᒫᐱᐅᑉ ᑲᑎᒪᔨᖏᓐᓂᒃ.

ᐱᒻᒪᕆᐅᒋᕗᖅ ᐅᖃᕐᓗᓂ ᐱᒋᐊᖕᖓᐅᑎᒥᒃ ᑲᑎᒪᓂᕐᒥᒃ ᓄᑖᒧᑦ ᑲᕙᒫᐱᓐᓂ ᑲᒪᔨᒻᒪᕇᑦ ᑲᑐᑦᔨᖃᑎᒌᓐᓂᖓᓄᑦ ᐊᑐᕐᑕᐅᔪᖃᓚᐅᔪᒋᐊᖓ ᑰᔾᔪᐊᒥ ᒫᑦᔨ 6-ᒥᒃ 
8-ᒧᑦ. ᑭᒡᒐᑐᕐᑐᑦ 8-ᓂᒃ ᓄᓇᓕᓐᓂᒃ ᐁᓯᒪᓚᐅᔪᔪᑦ. ᑖᓐᓇ ᑲᑐᑦᔨᖃᑎᒌᓐᓂᖅ ᐋᕐᕿᓱᐃᓚᖓᖁᓇᕐᑐᖅ ᐊᓯᒋᐊᓪᓚᖏᓐᓂᒃ ᑌᒣᑦᑐᓂᒃ ᑲᑎᒪᓂᕐᓂᒃ ᐊᕐᕌᒍᓂ ᙯᔪᓂ 
ᓵᖕᖓᒍᑕᐅᖃᑦᑕᑎᓗᒋᑦ ᐃᓘᓐᓀᓄᑦ ᐃᓱᒫᓗᓐᓇᑐᓂᒃ ᐊᒻᒪᓗ ᑐᓂᔨᒍᑕᐅᖃᑦᑕᑎᓪᓗᒋᑦ ᓈᒻᒪᑐᓂᒃ ᐱᒋᐅᕐᓴᐅᑎᒐᓚᓐᓂᒃ. ᑲᑎᒪᓂᕐᒥᓂ ᓯᕗᓪᓕᐹᒥ, ᑲᕙᒫᐱᓐᓂ 
ᑲᒪᔨᒻᒪᕇᑦ ᐱᑎᑕᐅᓚᐅᔪᔪᑦ ᖃᐅᔨᒪᒍᑎᓂᒃ ᐊᑦᑐᐊᔪᓂᒃ ᐱᓇᓱᑎᓕᕆᓂᐅᑉ ᐱᖁᔭᖓᓄᑦ ᐊᒻᒪᓗ ᐱᓇᓱᑦᑎᓂᒃ ᐊᐅᓚᑦᓯᓂᕐᒧᑦ, ᐱᓇᓱᕝᕕᒥ ᐃᓗᓯᕐᓱᕆᐊᖃᕐᓂᑯᑦ 
ᐊᒻᒪᓗ ᐊᑦᑕᓇᕐᑌᓕᓂᒃᑯᑦ ᓂᐳᕐᑎᓯᒪᒋᐊᓕᓐᓄᑦ, ᓴᑑᑎᑦᓴᓂᒃ ᑐᑦᓯᕋᐅᑎᓕᐅᕐᓂᐅᑉ ᐱᕐᕈᓯᖏᓐᓄᑦ, ᐊᒻᒪᓗ ᐃᓪᓗᔪᐊᑦ ᐱᖁᔭᖏᓐᓄᑦ ᐊᑦᑐᐊᔪᓄᑦ ᑲᕙᒫᐱᓐᓂ 
ᓇᑉᐸᑎᕐᓯᒪᔪᓄᑦ. 

ᒪᓕᑦᓱᓂ ᑎᓕᔨᒍᑎᒥᒃ B.15 ᐊᖏᖃᑎᒌᓐᓂᒥ ᐱᑦᔪᑎᓕᒻᒥ ᐃᓗᐃᒃᑲᓂᒃ ᑮᓇᐅᔭᕐᑖᑎᑦᓯᓂᕐᒥᒃᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ (ᓯᕗᓂᕐᒧᑦ),  ᑖᓐᓇ ᐱᑦᔪᔨᕕᒃ 
ᒪᓂᐊᑎᕆᔨᐅᕗᖅ ᐱᓪᓗᑯᒋᐊᓕᓐᓄᑦ ᐃᑲᔪᕐᓯᒪᓂᕐᒥᒃ ᐊᒻᒪᓗ ᐱᒋᐅᕐᓴᐅᑎᓂᒃ ᐅᑭᐅᕐᑕᑐᒥ ᓄᓇᓕᓐᓄᑦ ᐊᑦᑐᐊᑎᓪᓗᒍ ᐱᖁᔭᓕᕆᓂᕐᒧᑦ ᐊᒻᒪᓗ ᐊᐅᓚᑦᓯᔨᐅᓂᕐᒧᑦ 
ᐊᒻᒪᓗ ᑲᕙᒫᐱᒻᒥ ᑮᓇᐅᔭᕐᑑᓕᕆᓂᕐᒧᑦ.

ᓯᓚᐅᑉ ᐱᐅᖕᖏᓂᖓ ᐱᑦᔪᑎᒋᑦᓱᒍ, ᓱᖃᑦᓯᐅᑎᓂᒃ ᐱᑦᔪᔨᕕᐅᑉ ᐱᓇᓱᑦᑎᖏᑦ ᓄᐃᑦᓯᓚᐅᔪᔪᑦ ᐱᓇᓱᑦᑕᐅᓯᒪᔪᓂᒃ 
ᑐᓴᕐᑎᓯᒍᑎᓂᒃ ᑕᑯᓐᓇᐅᑎᒍᑎᒃᑯᑦ ᑲᑎᒪᖃᑕᐅᑦᓱᑎᒃ ᑰᔾᔪᐊᒥᒃ.

ᑲᑎᒪᔩᑦ ᐃᑦᓯᕙᓂᖓᑦ ᐊᐅᐸᓗᒻᒥ
ᐱᐅᓯᕐᓲᑎᒥᒃ ᐃᑦᓯᕙᓂᖓᑦ KRG-ᑯᑦ ᑲᑎᒪᔨᖏᑦᑕ ᒣ 28-ᒥᒃ 31-ᒧᑦ ᑲᔪᓯᑎᑕᐅᓚᐅᔪᔪᖅ ᐊᐅᐸᓗᒻᒥ.

ᓯᑕᒣᓂᒃ ᐯᓯᑯᖃᑎᒌᑦᑎᓯᓂᕐᓂᒃ ᑲᔪᓯᑎᑕᐅᔪᖃᓚᐅᔪᔪᖅ ᐅᐱᕐᖔᖅ
ᑲᑎᕕᒃ ᓄᓇᓕᓕᒫᓂ ᐳᓖᓯᒃᑯᑦ ᑲᔪᓯᑎᑦᓯᓚᐅᔪᔪᑦ ᓯᑕᒪᓂᒃ ᐯᓯᑯᖃᑎᒌᑦᑎᓯᒍᑎᓂᒃ ᓄᓇᓕᓐᓂ ᓯᑕᒣᓂ ᑫᓪᓗᐊᕈᑕᐅᑎᓪᓗᒍ ᑎᒥᒃᑯᑦ 
ᐃᙯᓕᓴᕐᓂᒥᒃ ᐊᒻᒪᓗ ᐊᕐᖁᑎᒥ ᐊᑦᑕᓇᕐᑌᓕᓂᕐᒥᒃ . : ᑰᔾᔪᐊᖅ, ᔫᓂ 8; ᑰᔾᔪᐊᕌᐱᒃ , 
ᔫᓂ 15; ᐳᕕᕐᓂᑐᖅ, ᔫ  29; ᐊᒻᒪᓗ ᓴᓪᓗᐃᑦ, ᔪᓓ 5.

ᐯᓯᑯᕐᑎᓗᒋᑦ , ᐊᑦᔨᒌᖕᖏᑐᓂᒃ ᓵᓚᖃᐅᑎᖃᖃᑦᑕᓚᐅᔪᔪᖅ ᐋᑕᐅᖃᑦᑕᑐᓂᒃ ᐃᓅᓱᑦᑐᓄᑦ 
ᐃᓚᐅᔪᓄᑦ ᓇᓚᐅᑦᓵᕈᑎᓂᒃ ᐊᑐᕐᓱᑎᒃ , ᐃᓚᖃᕐᑎᓗᒋᑦ ᐊᕙᑎᑦ ᑕᓪᓕᒪᑦ ᐅᖓᑖᓃᑦᑐᓂᒃ 
ᐯᓯᑯᓂᒃ , ᓇᓴᕐᓂᒃ , ᐊᑦᓱᖏᐅᑎᓂᒃ ᐊᒻᒪᓗ ᐊᑯᕐᕈᐊᓂᒃ ᖃᐅᒪᔪᓂᒃ . ᐃᓅᓱᑦᑐᐃᑦ 
ᐃᓚᐅᒍᓐᓇᓚᐅᔪᒻᒥᔪᑦ ᑲᖐᓱᓐᓂᒥᒃ-ᓴᓇᒍᑎᓄᑦ ᓱᓇᓐᓂᐊᓂᒐᓚᓐᓄᑦ ᐊᑦᑐᐊᑎᓪᓗᒋᑦ 
ᐋᖓᔮᓐᓇᑐᓄᑦ ᐊᒻᒪᓗ ᐃᒥᐊᓗᒻᒧᑦ , ᐱᓗᐊᕐᑐᒥᒃ ᐊᐅᓚᑦᓯᔪᖃᕈᓂ ᐊᐅᓚᐅᑎᓕᓐᓂᒃ 
ᐃᖏᕐᕋᔫᓂᒃ . ᐊᒥᓱᐹᓗᐃᑦ ᓄᓇᓕᓐᓂ ᐊᒻᒪᓗ ᓄᓇᓕᓕᒫᓂ ᖃᑭᓴᕐᑏᑦ ᐊᒻᒪᓗ ᑎᒥᐅᔪᐃᑦ 
ᐃᑲᔪᕐᓯᖃᑦᑕᓚᐅᔪᔪᑦ ᑖᒃᑯᐊ ᐯᓯᑯᕐᑎᓯᓃᑦ ᐱᑦᓯᐊᕈᓐᓇᑎᑦᓱᒋᑦ .

ᐱᔪᓐᓇᖁᖓ: ᓱᖏᐅᓴᐅᑏᑦ ᓯᕗᓪᓕᐹᑦ ᐱᔭᕇᕐᑕᐅᓯᐊᕐᑐᑦ 
ᐱᓇᓱᒐᕐᒥᒃ ᓱᖏᐅᓴᐅᑏᑦ ᐱᔪᓐᓇᖁᖓ ᐱᓂᐊᕐᓂᖓᑕ ᐊᑖᒍᑦ ᐱᖕᖑᑎᑕᐅᓯᒪᔪᒧᑦ KRG-ᑯᑦ ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐱᑦᔪᔨᕕᖓᓄᑦ ᑲᔪᓯᐅᒐᕐᑐᑦ ᐅᐱᕐᖓᓴᒥᓂᒃ. 
ᐃᐊᒥ ᓇᔪᒻᒥᐊᓗᒃ ᐃᓄᒃᔪᐊᒥᐅᖅ ᓱᖏᐅᓴᕈᑎᒥᓂᒃ ᑰᔾᔪᐊᒥ ᐱᔭᕇᓚᐅᔪᔪᖅ ᑲᒪᔨᒻᒪᕆᒻᒧᑦ ᐃᑲᔪᕐᑎᐅᓱᓂ ᖃᕐᔪᐃᑦ ᐃᓅᓱᑦᑐᐃᑦ ᑲᑎᒪᔨᖏᓐᓂ ᒣᖑᑎᓪᓗᒍ. ᔫᓂᒥ, 
ᔪᐊᓇᓯ ᑳᒧᕋᓐ ᓴᓪᓗᒥᐅᖅ ᐱᔭᕇᓚᐅᔪᔪᖅ ᐃᓄᐃ-ᒪᑭᑕᐅᑎᖏᓐᓂᒃ ᑲᒪᔨᐅᓂᕐᒥᒃ ᓱᖏᐅᓴᐅᑎᓂᒃ ᒪᑭᕝᕕᑯᓐᓂ, ᐊᒻᒪᓗ ᐁᐱᓕ ᐃᓪᓚᐅᑦ ᐊᒻᒪᓗ ᐋᓇ ᖃᓱᓪᓗᐊᖅ ᑕᒪᕐᒥᒃ 
ᐃᓄᒃᔪᐊᒥᐅᒃ ᓱᖏᐅᓴᐅᑎᒥᓂᒃ ᐱᔭᕇᕐᒥᓱᑎᒃ ᑰᔾᔪᐊᒥ, ᐃᓛᒃᑯᑦ, ᖃᕆᑕᐅᔭᓄᑦ ᐱᓪᓗᑯᑦᑐᓕᕆᔨᐅᓂᕐᒥᒃ ᐅᖓᕙ ᑐᓚᑦᑕᕕᒃ ᐃᓗᓯᓕᕆᕕᒻᒪᕆᒻᒥ ᐊᒻᒪᓗ ᑮᓇᐅᔭᓕᕆᐅᑎᓂᒃ 
ᐊᓪᓚᓕᕆᔨᐅᓂᕐᒥᒃ KRG-ᑯᓂ. 

ᐱᒍᓐᓇᖁᖓ ᐱᓂᐊᕐᓂᖓ ᑐᓂᔨᕗᖅ ᓄᑖᔭᓂᒃ, ᐊᒡᒐᒧᑦ-ᐊᑐᕐᓱᒋᑦ ᐃᓕᑦᓯᒍᓐᓇᓯᒍᑎᓂᒃ 
ᖃᐅᔨᒻᒪᓂᐅᑦᓱᑎᒃ, ᐃᓅᓱᑦᑐᓄᑦ ᐊᒻᒪᓗ ᑲᑦᓱᙰᑦᑑᓄᑦ ᓄᓇᕕᒻᒥᐅᓄᑦ. ᓱᖏᐅᓴᕈᑏᑦ 
ᐊᐅᓪᓚᓯᒪᑦᓱᓂ ᐊᓂᕐᕋᒥᒃ ᓄᐃᑎᑦᓯᕗᑦ ᐊᑦᔨᐅᖏᑦᑐᓂᒃ ᐅᖁᒣᓪᓕᐅᕈᑎᓂᒃ ᐃᓚᐅᔪᓄᑦ, 
ᑭᓯᐊᓂ ᐱᕕᖃᕐᑎᒥᔭᖏᑦ ᐱᔭᖃᕐᓂᒥᒃ ᐊᓐᓂᓇᕐᑐᒪᕆᒻᒥᒃ ᐱᓇᓱᓕᓂᐅᓂᕐᒥᒃ. ᐃᐊᒥ 
ᓇᔪᒻᒥᐊᓗᒃ ᐆᑦᑑᑎᒋᓗᒍ ᐅᓪᓗᑯᑦ ᐯᕆᑦᓯᔨᑦᓴᓂᒃ ᐋᕐᕿᓱᐃᒋᐊᖃᓚᐅᔪᔪᖅ ᒥᑭᔪᐊᐱᒻᒧᑦ 
ᐱᐊᕋᕐᒥᓄᑦ ᐊᑐᕐᓂᐊᓱᒋᑦ ᐱᓇᓱᐊᕈᓯᕐᓂ ᐊᒥᓱᒐᓚᓐᓂ, ᐊᒻᒪᓗ ᔪᐊᓇᓯ ᑳᒧᕋᓐ 
ᒪᓕᑦᑎᖃᓚᐅᔪᒻᒥᓱᓂ ᐁᑉᐸᒥᓂᒃ ᐊᒻᒪᓗ ᒪᕐᕉᓂᒃ ᐸᓂᒻᒥᓂᒃ ᑰᔾᔪᐊᓕᐊᖃᑎᒋᑦᓱᒋᑦ 
ᐃᓚᒌᑦ ᐊᕕᐅᑎᓯᒪᓂᐊᖕᖏᒪᑕ ᓱᖏᐅᓴᕐᓂᖓᓂ. 

ᓇᓗᓀᕐᑕᐅᓯᒪᔪᑦ ᑕᓯᐅᕐᑎᓭᑦ ᐊᑐᓂ ᑌᒣᓘᕐᑎᓯᔪᓂ ᑎᒥᓂ ᐃᓕᑕᕆᔭᑦᓴᐅᕗᑦ 
ᐱᒻᒪᕆᐅᒻᒪᑦ ᓴᐳᒻᒥᓂᖓᑦ ᑕᒪᑐᒥᖓ ᐱᒋᐊᕐᑎᑕᐅᔪᒥᒃ. ᑭᖑᓪᓕᒥᒃ ᓱᖏᐅᓴᕐᑐᓭᑦ 
ᐱᔪᓐᓇᖁᖓ ᐱᓂᐊᕐᓂᖓᑕ ᐊᑖᒍᑦ ᑐᕌᕐᑐᑦ ᐱᒋᐊᕈᒫᕐᓂᐊᓱᑎᒃ ᐅᑭᐊᕐᐸᓕᐊᓯᑐᐊᕐᐸᑦ. 
ᐱᔪᓐᓇᖁᖓ ᑲᑦᓱᙰᓕᑎᕆᕗᖅ ᐱᕙᓪᓕᐊᓂᕐᒥᒃ ᑭᖑᕚᓂᒃ ᐱᒃᑲᑐᖕᖏᑐᓂᒃ ᐊᒻᒪᓗ 

ᐱᔪᓇᓂᖃᑦᓯᐊᑐᓂᒃ ᑎᒥᐅᔪᓂ ᓯᕗᓕᕐᑎᓴᓂᒃ. ᑕᑯᒋᐊᕐᓗᑎᑦ ᐅᕗᖓ: pijunnaqunga.orgᐋᓇ ᖃᓱᓪᓗᐊᖅ (ᑕᓕᕐᐱᐊᓂ) ᐱᔭᕇᓚᐅᔪᔪᖅ ᐱᔪᓐᓇᖁᖓ ᐊᑖᒍᑦ ᓱᖏᐅᓴᐅᑎᒥᓂᒃ 
ᐁᑉᐸᖃᕐᓱᓂ ᔫᓕ ᕕᓪᓄᕝᒥᒃ ᑮᓇᐅᔭᓕᕆᓂᕐᒧᑦ ᐱᑦᔪᔨᕕᒻᒥ KRG-ᑯᓂ. 

2019-ᒥ ᐊᒡᒍᑎᑦᓯᒍᑏᑦ ᐃᓄᐃᑦ ᐃᓪᓗᓴᖏᓐᓂᒃ ᓴᓇᔭᐅᔪᓂᒃ 
ᒣᒥ ᐃᑦᓯᕙᑦᓱᑎᒃ , KRG-ᑯᑦ ᑲᑎᒪᔨᖏᑦ ᐊᖏᓚᐅᔪᔪᑦ ᐊᒡᒍᕈᑎᓂᒃ 2019-ᒥ ᓴᓇᓐᓇᓕᕐᐸᑦ ᓴᓇᔭᐅᓛᕐᑐᓂᒃ . ᑲᑎᑦᓱᒋᑦ 58 ᐊᑕᐅᓯᕐᒥᒃ -
ᓯᓂᕝᕕᓖᑦ ᐃᓪᓗᐃᑦ, 58 ᒪᕐᕉᓂᒃ-ᓯᓂᕝᕕᓖᑦ ᐃᓪᓗᐃᑦ, 14 ᐱᖓᓱᓂᒃ-ᓯᓂᕝᕕᓖᑦ ᐃᓪᓗᐃᑦ ᐊᒻᒪᓗ 4 ᓯᑕᒪᓂᒃ-ᓯᓂᕝᕕᓖᑦ ᐃᓪᓗᐃᑦ 
ᓴᓇᔭᐅᓛᕐᑐᑦ ᐊᑐᕐᓗᓂ ᑮᓇᐅᔭᓂᒃ ᐱᔪᓂᒃ ᓄᑕᐅᓯᓕᑎᕐᑕᐅᓯᒪᔪᒥᒃ ᐊᕐᕌᒍᓄᑦ-ᑕᓪᓕᒪᓄᑦ ᑐᕌᕐᑐᒥᒃ ᐊᖏᖃᑎᒌᒍᑎᒥᒃ ᐱᑦᔪᑎᓕᒻᒥᒃ 
ᑲᔪᓯᑎᑦᓯᓂᕐᒥᒃ ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᒥᒃ ᐃᓪᓗᓕᕆᓂᕐᒧᑦ ᓄᓇᕕᒻᒥ ᐋᕐᕿᑕᐅᓯᒪᔪᒥᒃ ᐊᑯᓐᓂᒥ ᓄᓇᕕᒻᒧᑦ 
ᐊᒻᒪᓗ ᑲᕙᒪᑐᖃᒃᑯᑦ ᑯᐯᒃᑯᓗ ᑲᕙᒪᖏᓐᓄᑦ. ᐅᖃᑦᓯᐊᓗᒋᑦ , 16-ᓂᒃ ᐃᓪᓗᓂᒃ ᓴᓇᒍᒫᕐᓂᐊᑐᑦ ᐊᑯᓕᕕᒻᒥ, 24-ᓂᒃ ᐃᓄᒃᔪᐊᒥ, 
20-ᓂᒃ ᑲᖏᕐᓱᐊᓗᒃᔪᐊᒥ, 12-ᓂᒃ ᑲᖏᕐᓱᒥ, 20-ᓂᒃ ᑰᔾᔪᐊᕌᐱᒻᒥ, 20-ᓂᒃ ᖁᐊᕐᑕᒥ ᐊᒻᒪᓗ 22-ᓂᒃ ᓴᓪᓗᓂ.

https://pijunnaqunga.org/

ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᓇᓕᓕᒫᓂ ᐱᓇᓱᑦᑕᐅᔪᑦ

ᖃᒻᒥᖅ ᓴᓇᔩᑦ ᐱᒋᐅᕐᓴᐅᑎᓂᒃ ᐊᑑᑎᒍᑎᕕᓂᖏᑦ 
ᔭᓄᐊᕆ ᐊᒻᒪᓗ ᔫᓂ ᐊᑯᓐᓂᖓᓂ, KRG-ᑯᑦ ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐱᑦᔪᔨᕕᖓᑦ ᐋᕐᕿᓱᐃᓚᐅᔪᔪᖅ ᓯᑕᒪᐅᔪᖕᖏᒐᕐᑐᓂᒃ 
ᐃᓕᓐᓂᐊᕈᑎᓂᒃ ᓴᓇᔩᑦ ᐱᓇᓱᑦᑕᐅᓂᖓᑕ ᐊᑖᒍᑦ. ᐱᖁᔭᑎᒍᑦ ᐊᑐᕆᐊᓖᑦ ᓴᓇᔪᑦ-ᓇᔪᕐᑕᖓᓂ ᐃᓗᕐᓯᕐᓱᓂᕐᒥᒃ ᐊᒻᒪᓗ ᐋᓐᓂᑌᓕᓂᕐᒥᒃ 
ᐃᓕᓐᓂᐊᕈᑏᑦ ᑲᔪᓯᑎᑕᐅᓚᐅᔪᔪᑦ ᑰᔾᔪᐊᒥ 14-ᓂᒃ ᐃᓚᐅᔪᖃᕐᑎᓗᒍ, ᐳᕐᑐᓂᓖᑦ 1-ᒥᒃ ᐃᓪᓗᓕᐅᕐᓂᑯᑦ ᐱᒋᐅᕐᓂᐅᒍᑎᓂᒃ 
ᐃᓕᓐᓂᐊᕈᑏᑦ ᑲᔪᓯᑎᑕᐅᓚᐅᔪᔪᑦ ᐊᐅᐸᓗᒻᒥ, ᑰᔾᔪᐊᕌᐱᒻᒥ ᐊᒻᒪᓗ ᐃᓄᒃᔪᐊᒥ ᑲᑎᑦᓱᒋᑦ 22-ᓂᒃ ᐃᓚᐅᔪᖃᕐᑎᓗᒍ, ᐊᒻᒪᓗ 
ᓇᓂᑐᐃᓐᓇᖅ ᐃᓪᓗᓕᐅᕈᓐᓇᐅᑎᒧᑦ ᖃᐅᔨᓴᕐᑕᐅᒍᑎᓄᑦ ᐊᑐᐃᓐᓇᕈᑦᑎᓂᖃᓚᐅᔪᑦᓱᓂ ᒪᕐᕉᓂᒃ ᐃᓚᐅᔪᖃᕐᑎᓗᒍ ᓴᓪᓗᓂ. 
ᐃᓚᐅᔪᐃᑦ ᓯᑕᒪᐅᔪᕐᑐᑦ ᐊᑐᓚᐅᔪᔪᑦ ᐳᕐᑐᓂᓕᒻᒥᒃ 2-ᒥᒃ ᐃᓪᓗᓕᐅᕐᓂᑯᑦ ᐱᒋᐅᕐᓂᐅᒍᑎᓂᒃ ᐃᓕᓐᓂᐊᕈᑎᒥᒃ ᐊᒻᒪᓗ ᐃᓪᓘᑉ 
ᐃᓗᐊᓂᒃ ᐱᔭᕇᕐᓂᒥᒃ ᐃᓕᓐᓂᐊᕈᑎᒥᒃ ᐊᐅᐸᓗᒻᒥ ᑲᔪᓯᑎᑕᐅᑎᓪᓗᒋᑦ. ᑐᑭᓯᒋᐊᑦᓯᐊᕈᒪᒍᕕᑦ, ᑕᑯᓗᑎᑦ ᐱᑐᑦᓴᐅᑎᒋᒍᑎᓂ 
ᓇᓪᓕᑳᕈᑎᓂᒃ KRG-ᑯᑦ ᖃᕆᑕᐅᔭᓄᑦ ᐅᒃᑯᐃᕕᖓᓂ: ᓴᓇᔩᑦ ᐱᓇᓱᑦᑕᐅᓂᖓ..

ᓴᓇᔩᑦ ᐱᓇᓱᑦᑕᐅᒍᑎᖓ ᐱᑦᔪᑎᖃᕐᖁᖅ ᐃᓄᐃᑦ ᓱᖏᐅᓴᕐᑐᑦ ᐊᒻᒪᓗ ᓇᓂᑐᐃᓐᓇᖅ ᐱᓇᓱᒍᓐᓇᐅᑎᓖᑦ ᐃᓪᓗᓕᐅᕐᓂᑯᑦ 
ᐱᓇᓱᑦᑏᑦ ᐱᕙᓪᓕᐊᓂᖓᓂᒃ ᓄᐃᑦᓯᒍᒫᕐᓗᓂ ᓂᑲᓇᖕᖏᑐᓂᒃ ᐊᒻᒪᓗ ᐃᒻᒥᓂᕿᒍᓐᓇᑐᓂᒃ ᑕᒫᓂ ᓄᓇᖁᑎᒥ ᓄᓇᓖᓐᓇᒐᓚᓐᓂᒃ 
ᐃᓪᓗᓕᐅᕐᓂᑯᑦ ᐱᓇᓱᑦᑎᓴᓂᒃ. ᓴᓇᔩᑦ ᐱᓇᓱᑦᑕᐅᓂᖓᑕ ᐃᓗᐊᒍᑦ, KRG-ᑯᑦ ᐱᓇᓱᖃᑎᖃᓪᓚᕆᑦᑐᑦ   ᒪᑭᕝᕕᒥᒃ, ᑲᑎᕕᒃ 
ᐃᓕᓴᕐᓂᓕᕆᓂᕐᒥᒃ ᐊᒻᒪᓗ ᓴᓇᔨᓂᒃ ᒪᓕᒐᖃᕐᑎᓯᔨᒻᒪᕆᒃᑯᓂᒃ ᑯᐯᒻᒥ (CCQ) ᐊᔭᐅᕐᑐᓱᑎᒃ ᐱᐊᓚᔪᒥᒃ ᓴᖑᒋᐊᕐᓂᒥᒃ ᐊᒻᒪᓗ 
ᐋᕐᕿᒋᐊᕐᓂᒥᒃ ᓄᓇᕕᒻᒥ ᐱᓇᓱᑦᑎᓴᓂᒃ ᐃᓂᓕᐅᕐᕕᐅᑉ ᓄᓇᖓᓄᑦ 2017-ᒥ ᐱᖕᖑᑎᑕᐅᓚᐅᔪᔪᒧᑦ. ᑖᓐᓇ ᓄᑖᖅ ᐊᒻᒪᓗ ᐃᓛᒃᑰᑐᖅ 
ᐃᓂᓕᐅᕐᕕᒃ ᓄᓇ ᐃᓱᒪᒍᑕᐅᓯᒪᔪᖅ ᑕᒫᓂ ᓄᓇᒥ ᐊᑦᔨᐅᖏᑦᑐᓂᒃ ᐱᐅᓯᖃᕐᓂᖓᓐᓂᒃ, ᖃᓗᓯᔪᒥᒃ ᐃᓄᐃᑦ ᐃᓗᕐᖁᓯᖓᓂᒃ ᐊᒻᒪᓗ 
ᐃᓄᒃᑎᑐᑦ ᐅᖃᐅᓯᕐᒥᒃ. ᓄᐃᑎᑦᓯᒋᐊᖕᖓᑐᖅ ᓯᕗᓪᓕᐅᔨᒋᐊᖃᕐᓂᐅᑉ ᐱᓇᓱᑦᑎᑖᕐᓂᑯᑦ ᐊᒻᒪᓗ ᐊᐅᓪᓚᕈᑎᖃᕐᑎᓯᓂᒃᑯᑦ ᒪᓕᒐᖏᓐᓂᒃ 
ᑐᑭᒧᐊᒍᑎᖃᕐᑎᓗᒋᑦ ᓄᓇᖃᕐᖄᓯᒪᔫᓂᕋᕐᑕᐅᓚᖓᓗᓂ ᐊᒻᒪᓗ ᓄᓇᓕᓕᒫᓂ ᓄᓇᓯᒪᓂᕋᕐᑕᐅᓚᖓᓗᓂ ᓂᐳᕐᑎᒋᐊᓕᓐᓂᒃ, ᒪᓕᑦᑐᑐᓂᒃ 
ᐅᖃᐅᓯᕐᓂᒃ 29.0.31-ᒥ ᐊᒻᒪᓗ 29.0.32-ᒥ ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᐅᑉ ᐃᓗᐊᓂ ᐊᒻᒪᓗ ᓇᓂᑐᐃᓐᓇᖅ 
ᐱᔪᓐᓇᐅᑎᓖᑦ-ᓱᖏᐅᓴᕐᑐᑦ ᖃᑦᓯᐅᓈᕐᑎᒋᐊᖃᕐᓂᖏᓐᓂᒃ ᐋᕐᕿᑕᐅᓲᓂᒃ CCQ-ᑯᓄᑦ.

ᐅᐱᕐᖔᑯᑦ ᐃᓪᓗᓕᐅᕐᓂᑯᑦ 
ᐱᒋᐅᕐᓂᐅᒍᑎᓂᒃ ᐃᓕᓐᓂᐊᕈᑏᑦ 
ᑲᔪᓯᑎᑕᐅᓚᐅᔪᔪᑦ ᔪᓓ 3-ᒥᒃ 13-ᒧᑦ 
ᑲᖏᕐᓱᔪᐊᒥ.

ᓴᐳᒻᒥᔩᑦ ᐱᑦᔪᔨᒍᑎᒥᓂᒃ ᐃᑲᔪᕐᑎᒌᒍᑎᓖᑦ KRPF-ᑯᓐᓂᒃ  
ᔫᓂ 1-ᒥᒃ ᐱᒋᐊᕐᓱᒍ, ᓴᐳᒻᒥᔩᑦ ᐱᓂᕐᓗᕈᑎᓄᑦ ᐋᓐᓂᑕᐅᓯᒪᔪᓂᒃ ᓴᐳᒻᒥᓂᕐᒥᒃ ᐱᓇᓱᕝᕕᖓᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᐳᓖᓯᒃᑯᖏᑦ (KRPF) ᐃᑲᔪᕐᑎᒌᑦᑎᓯᖃᑦᑕᓕᕐᑐᑦ 
ᐱᓇᓱᓐᓂᒥᓂᒃ ᐱᕕᖃᕐᑎᓯᑦᓱᑎᒃ ᐳᓖᓰᑦ ᐱᓂᕐᓗᕈᑎᓄᑦ ᐋᓐᓂᑕᐅᔪᓂᒃ ᑐᕃᓐᓇᓗᑎᒃ ᑐᕌᕐᑎᓯᒍᓐᓇᓂᖓᓂᒃ ᓴᐳᒻᒥᔩᑦ ᐃᑲᔪᕐᑎᖏᓐᓄᑦ. ᑌᒣᓕᖓᔪᒥᒃ ᐱᐅᓯᖃᕐᑎᓯᓂᖅ 
ᐱᕕᓕᐅᕐᑐᖅ ᓴᐳᒻᒥᔩᑦ ᑐᓂᔨᒍᓐᓇᓂᖓᓂᒃ ᓴᐳᒻᒥᓂᒃᑯᑦ ᐱᑦᔪᔨᒍᑎᒥᓂᒃ ᐃᕐᖃᑐᐃᕕᓕᕆᓂᐅᑉ ᐱᒋᐊᖕᖓᓂᖓᓂᑦᓴᐅᑎᒋᒃ. ᓴᐳᒻᒥᔩᑦ ᓴᐳᒻᒥᓂᕐᒥᒃ ᐱᓇᓱᑦᑎᖏᑦ ᐃᑲᔪᓲᖑᕗᑦ 
ᐋᓐᓂᑕᐅᓯᒪᔪᑦ ᐱᓂᖓᓂᒃ ᐃᓱᒪᒃᑯᑦ ᓴᐳᒻᒥᔭᐅᓂᕐᒥᒃ ᐊᒻᒪᓗ ᑲᒪᒋᔭᐅᒋᐊᓪᓚᖃᑦᑕᓂᕐᒥᒃ ᐃᕐᖃᑐᐃᔩᑦ ᐱᓂᐊᕐᓂᖏᑎᒍᑦ, ᐊᒻᒪᓗ ᐊᓂᑎᑕᐅᔪᑦ ᒪᓕᒐᕐᑖᕈᑎᖏᑎᒍᑦ ᐊᒻᒪᓗ 
ᑎᒍᔭᐅᔪᓂᒃ ᑎᓕᔨᒍᑎᑎᒍᑦ.

ᐋᓂ ᑲᓇᔪᖅ, ᔫᓂᒥ, ᐳᕕᕐᓂᑐᒥ

ᐃᓕᑕᕐᓯᒍᑎᒥᒃ 
ᐅᔭᒥᑦᑖᕈᑎ 
ᓄᓇᕐᖃᑎᑦᓯᐊᖑᓂᕐᒧᑦ 
- ᐋᓂ ᑲᓇᔪᖅ  
ᐅᖓᕙᐅᑉ ᑭᒡᒐᑐᕐᑎᖓ ᐅᖃᕐᕕᒪᕆᒻᒥ 
ᔮᓐ ᐳᓰ ᐁᑦᑑᑎᖃᕋᑖᓚᐅᔪᔪᖅ ᐅᔭᒥᒻᒥᒃ 
ᓄᓇᕐᖃᑎᑦᓯᐊᖑᓂᕐᒧᑦ ᐃᓕᖓᔪᒥᒃ  ᐋᓂ ᑲᓇᔪᕐᒧᑦ 
ᐳᕕᕐᓂᑐᕐᒥᐅᒧᑦ. 2015-ᖑᑎᓪᓗᒍ, ᐋᓂ ᑲᓇᔪᖅ 
ᐱᐅᓕᑦᓯᓚᐅᔪᔪᖅ ᐱᐊᕃᑦ ᐱᖓᓱᑦ ᐃᓅᓯᖏᓐᓂᒃ, 
ᐃᑯᐊᓪᓚᑐᒥᒃ ᐃᓪᓗᖓᓂᒃ ᐊᓂᑦᓱᓂᒋᑦ.

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 
ᐊᓪᓚᑖᕐᕕᖓ 9, ᑰᑦᔪᐊᖅ, ᑯᐯᒃ, J0M 1C0 

